
ПРЕЗИДЕНТ БУНЁДКОРЛИК 
ЛОЙИ²АЛАРИ БИЛАН ТАНИШДИ

ПРЕЗИДЕНТ ҚАРОРЛАРИ — ҲАЁТДА ВА НАЗОРАТДА

Шахсий масъулият, темир интизом, касбий ғурур  ва профессионал 
маҳорат — ижро интизомининг мустаҳкам пойдеворидир. 

Бугунги кунда барча давлат идоралари ва ташкилотлари ижро 
этувчи органларнинг трансформацияси жараёнларининг бевосита 

иштирокчилари ҳисобланади.
Тарихий ўзгаришлар ва туб ислоҳот-

лар замирида “Одамлар эртага эмас, 
бугун яхши яшаши керак”, деган улуғ-
вор ва халқчил ғоя мужассам.

Ушбу мақсадда ижро этувчи орган-
ларнинг барча инсон  ва молиявий 
ресурслари ислоҳ қилиниб, давлат 
бошқаруви тизимига “маҳаллабай”, 
“аҳолибай” ва “хонадонбай” ишлаш 
сингари янги тамойиллар киритилди.

Бундан асосий мақсад аҳоли ва тад-
биркорлик субъектларининг муаммо-
ларини тезкор ва амалий ҳал қилиш, 
фуқароларнинг давлат органлари ва-
киллари билан тўғридан-тўғри мулоқот 
қилиш имкониятини яратишдан иборат.

Ижро интизоми — 
самарадорлик омили

Ислоҳотлар самарадорлигига ва кўз-
ланган мақсадларга эришишда бевоси-
та ҳар бир ҳудуд, корхона ва ташкилот-
да мустаҳкам ижро интизомининг йўлга 
қўйилгани муҳим аҳамият касб этади.

Ўзбекистон Президентининг жорий 
йил 10 февралдаги “Қонунчилик ҳуж-
жатлари ижросини самарали ташкил 
этишда давлат бошқаруви орган-
лари ва маҳаллий ижро этувчи ҳо-
кимият органлари раҳбарларининг 
шахсий жавобгарлигини кучайти-
ришга доир қўшимча чора-тадбир-
лар тўғрисида”ги фармони давлат 
идоралари ва ташкилотларида ижро 
интизомини янада мустаҳкамлаш им-
конини берди.

Ушбу ҳужжат билан ижро интизоми-
ни мустаҳкамлаш бўйича давлат бош-
қаруви органлари раҳбарлари шахсан 
эътибор қаратиши лозим бўлган усту-
вор вазифалар белгилаб берилди. 

Таъкидлаш жоизки, авваллари айнан 
раҳбар ходимларнинг шахсий жавоб-
гарлик тизими мукаммал бўлмагани на-
тижасида берилган топшириқлар ижро 
этилмаслиги ёки муддати ўтиб бажари-
лиши каби ҳолатлар кузатилар эди.

Бугунги замон талаби эса бошқача 
— раҳбар масъулияти юксак. Чунки 

давлат ҳокимиятининг жамият олдида-
ги энг асосий вазифаси сифатида аҳоли 
ҳаёти даражаси ва сифатини ошириш 
бўйича ислоҳотларнинг натижадорлиги 
бевосита уларни амалга оширишга қа-
ратилган ҳужжатлар, қарорларни ижро 
этиш бўйича интизомнинг қатъийлиги-
га боғлиқ. Айнан давлат идоралари 
ва ташкилотларидаги ижро интизо-
ми ҳолатидан келиб чиқиб, ҳар бир 
тармоқнинг ривожланиш даражасига 
баҳо бериш мумкин.

Мамлакатимиз Президентининг 
“Янги Ўзбекистон” газетаси бош 
муҳарририга берган интервьюси-
да қайд этилганидек: “Таклиф ва 
ташаббуслар илгаригидек фа-
қат “тепа”дан эмас, балки кўп-
роқ қуйидан бўлмоқда. Уларни 
амалга оширишда эса қуйи, ўрта  
ва юқори бўғиндаги давлат бошқа-
руви идораларининг самарали ҳам-
корлиги иш бермоқда. Шу асосда 
жамиятимизнинг ижтимоий манза-
раси бутунлай ўзгармоқда, самара-
ли бошқарувнинг натижадорлиги 
ошмоқда, энг муҳими, одамларнинг 
ҳаётга, меҳнатга, ўзининг тақдири ва 
эртанги кунга ишончи ортмоқда”. 

Давлатимиз раҳбарининг шу йил 23 июн-
даги қарорига мувофиқ “Янги Ўзбекистон” 
университетига асос солинган эди. Қарорда 
университет учун замонавий ўқув кампуси 
бунёд этилиши белгиланган.

Шу мақсадда туркиялик муҳандислар би-
лан биргаликда лойиҳа ишлаб чиқилган.

Тадбирда ушбу лойиҳанинг асосий жиҳат-
лари, бўлажак бинода яратиладиган шароит-
лар ҳақида маълумот берилди.

Тақдимотда янги кутубхона лойиҳаси ҳам 
кўриб чиқилди. Бу маънавият уйи Алишер 
Навоий номидаги Ўзбекистон Миллий боғи 
ҳудудида барпо этилади. Унинг ташқи кўри-
ниши юртимиздаги қадимий обидаларга уй-
ғун тарзда лойиҳалаштирилган. Улкан китоб 
фондини сақлаш, мутолаа, маданий ҳордиқ 
чиқариш, турли тадбирлар ўтказиш билан 
боғлиқ барча жиҳатлар инобатга олинган.

Давлатимиз раҳбари шу йил 14 май куни 
Республика онкология ва радиология тиб-
биёт марказига бориб, шароитларни кўз-
дан кечирган эди. Ушбу марказ учун янги 
бино қуриш вазифаси қўйилиб, Тошкент 
тиббиёт академияси клиникаси ҳудудидан 
ер ажратилди.

Хорижий тиббиёт муассасаларининг илғор 
тажрибаси, шифокор ва беморлар учун бар-
ча шароитлар ҳисобга олиниб, лойиҳа ишлаб 
чиқилди.

Янги бино 10 қават бўлиб, биринчи қават-
да маслаҳат поликлиникаси ва қабул бўлими 
жойлашади. Юқори қаватларда 650 стацио-
нар ва 100 амбулатор ўринга эга даволаш 
бўлимлари бўлади. Шунингдек, бу ерда Тош-
кент тиббиёт академияси, Тошкент врачлар 
малакасини ошириш институти кафедрала-
ри, магистратура, ординатура учун ҳам ша-
роитлар яратилади.

Бинонинг 3 қаватли ерости қисмида радио-
логия ва нур терапия бўлимлари, замонавий 
компьютер томографияси, магнит резонанс 
томографияси, рақамли рентген ускуналари 
ва бошқа замонавий диагностика бўлимлари 
жойлаштирилади.

Давлатимиз раҳбари қурилишларни хал-
қаро стандартлар асосида, сифатли амалга 
ошириш, биноларга хизмат кўрсатадиган тех-
ник ходимларни ҳозирдан тайёрлаб бориш 
юзасидан кўрсатмалар берди.

ЎзА

Президент Шавкат Мирзиёев 20 сентябрь куни таълим, 
маданият ва тиббиёт соҳаларидаги бунёдкорлик лойиҳалари 

тақдимоти билан танишди.

Ўзбекистон Республикаси Президенти Шавкат Мирзиёев 21 сентябрь куни Бирлашган Миллатлар Ташкилоти Бош 
Ассамблеяси 76-сессиясининг юқори даражадаги умумсиёсий мунозараларида видеомурожаат билан сўзга чиқади.

САМАРАЛИ ИЖРО НАЗОРАТИ, ШАХСИЙ ИШ РЕЖА, 
МАЪЛУМОТЛАР БАЗАСИ — ²АР БИР РА²БАР ВА 

ХОДИМ МУВАФФА¯ИЯТИНИНГ ГАРОВИДИР

Қишлоқ аҳоли пунктларининг меъ-
морий қиёфасини тубдан янгилаш, 
ҳудудларни комплекс ривожланти-
риш, йўл-транспорт инфратузил-
маси, муҳандислик-коммуникация 
тармоқлари ва ижтимоий соҳа объ-
ектларини барпо этиш орқали аҳоли-
нинг турмуш маданиятини юксалти-
риш мақсадида:

1. Қуйидагилар:
“Қишлоқ жойларни барқарор ри-

вожлантириш” лойиҳасини (кейинги 
ўринларда — Лойиҳа) молиялашти-
риш учун Ислом тараққиёт банки (ке-
йинги ўринларда — ИТБ) томонидан 
5 йиллик имтиёзли даврни ўз ичига 
олувчи 20 йил муддатга 200 миллион 
АҚШ доллари миқдорида қарз ажра-
тилиши тўғрисидаги қарор 2020 йил 
19 декабрда Ислом тараққиёт банки 
Директорлар Кенгаши томонидан ва 
ОПЕК халқаро тараққиёт жамғарма-
си (кейинги ўринларда — ОПЕК) то-
монидан 5 йиллик имтиёзли даврни 

ўз ичига олувчи 20 йил муддатга 75 
миллион АҚШ доллари миқдорида 
қарз ажратилиши тўғрисидаги қарор 
2020 йил 16 декабрда ОПЕК Дирек-
торлар Кенгаши томонидан маъқул-
ланганлиги;

Бирлашган Миллатлар Ташкилоти 
Тараққиёт Дастури (кейинги ўрин-
ларда — БМТТД)нинг Ўзбекистон-
даги ваколатхонаси Лойиҳани амал-
га ошириш даврида масъул ижро 
этувчи органнинг ҳамкори сифатида 
фаолият кўрсатиши ва у томонидан 
Лойиҳа учун 3,05 миллион АҚШ дол-
лари миқдорида грант маблағи ажра-
тилиши;

Лойиҳани амалга оширишда 
 Ўзбекистон Республикасининг улу-
ши 59,95 миллион АҚШ доллари 
миқдоридаги маблағлардан иборат 
эканлиги;

Лойиҳа Қорақалпоғистон Респуб-
ликаси, Бухоро, Навоий ва Хоразм 
вилоятларининг 20 та туманидаги  

170 та МФЙ (40 та марказий,  
130 та ёндош маҳалла)ларда амалга 
 оширилиши;

Лойиҳани амалга ошириш дав-
ри 5 йилни (2021-2025 йиллар) 
ташкил этиши маълумот учун қа-
бул қилинсин.

2. Белгилансинки:
Иқтисодий тараққиёт ва камбағал-

ликни қисқартириш вазирлиги Лойи-
ҳани ўз вақтида амалга ошириш ва 
мувофиқлаштириш, шунингдек, ИТБ 
ва ОПЕК кредитларидан мақсадли ва 
самарали фойдаланиш бўйича масъ-
ул ижро этувчи орган ҳисобланади;

Лойиҳа доирасида сублойиҳалар-
ни лойиҳаловчи ва пудрат ишлари-
ни амалга оширувчи ташкилотларни 
танлаб олиш “Давлат харидлари тўғ-
рисида”ги Қонун талаблари асоси-
да очиқ ва шаффоф усулда амалга 
оширилади;

Ўзбекистон ва Қозоғистон ўртасидаги дўстлик, яхши қўш-
ничилик ва стратегик шериклик муносабатларини ривожлан-
тириш истиқболлари кўриб чиқилди.

Кўп қиррали ҳамкорликнинг бугунги юқори суръати мам-
нуният билан қайд этилди. Ўзаро савдо ва юк ташишлар 
ҳажми ортиб бормоқда, авиақатновлар тўлиқ тикланди. Иқ-
тисодиётнинг турли тармоқларида кооперация лойиҳалари 
муваффақиятли амалга оширилмоқда. Ҳудудлараро алоқа-
лар ва маданий-гуманитар алмашинувни янада кўпайтириш 
муҳим экани таъкидланди.

Афғонистондаги вазиятни ҳисобга олган ҳолда, халқаро 
ва минтақа кун тартибидаги долзарб масалалар юзасидан 
ҳам фикр алмашилди.

ЎзА

Ўзбекистон Республикаси Президенти 
Шавкат Мирзиёев 20 сентябрь куни 

Қозоғистон Республикасининг Биринчи 
Президенти — Элбоши Нурсултон Назарбоев 

билан телефон орқали мулоқот қилди.

Давлатимиз раҳбари халқаро 
ҳамжамиятга минтақа ва глобал 
кун тартибидаги долзарб масала-
лар, БМТнинг замонавий таҳдид ва 
хатарларга қарши биргаликда чора 
кўришдаги роли юзасидан ўз нуқ-
таи назарини тақдим этади ҳамда 
Янги Ўзбекистонни барпо этиш йў-
лида амалга оширилаётган ва ортга 
қайтмас тус олган чуқур демократик 
ислоҳотларнинг мазмун-моҳиятини 
очиб беради.

Ўзбекистон етакчисининг нутқида, 
муҳокамаларнинг мавзусини ҳисобга 
олиб, COVID-19 пандемиясининг иж-
тимоий-иқтисодий оқибатларини БМТ 
томонидан эълон қилинган “ҳеч кимни 
ортда қолдирмаслик” принципи асоси-
да биргаликда енгиб ўтиш масалала-
рига тўхталиб ўтилади.

Ўзбекистон  Респу блик аси 
 Президенти тинчлик ва хавфсизликни 
мустаҳкамлаш, жаҳон иқтисодиётини 
тиклаш, барқарор тараққиётни таъ-
минлаш, минтақада ва глобал дара-
жада мулоқотни кенгайтириш, инсон 
ҳуқуқ ва эркинликларини илгари су-
ришга, шунингдек, иқлим ўзгариши, 
атроф-муҳит ва биологик хилма-хил-
ликнинг таназзулга юз тутиши, Орол 
денгизининг қуриши каби трансмил-
лий таҳдидларга қарши курашишга 
қаратилган қатор муҳим ташаббус-
ларни илгари суриши кутилмоқда.

Давлатимиз раҳбарининг 2020 
йил сентябрь ойида ўтган БМТ Бош 
 Ассамблеяси 75-сессиясидаги нутқи-
да илгари сурилган барча ташаббус-
лар халқаро ҳамжамият томонидан 
кенг қўллаб-қувватлангани ва бугун 

 ўзининг амалий ифодасини топаётга-
нини таъкидлаш лозим.

Уларни амалга ошириш доира-
сида, жумладан, пандемияга қарши 
самарали курашиш борасидаги чора-
тадбирлар қўллаб-қувватланмоқда. 
Ўзбекистон Республикаси томонидан 
Пандемия даврида давлатларнинг 
ихтиёрий мажбуриятлари тўғриси-
да кодекс ишлаб чиқилган бўлиб, бу 
борадаги глобал саъй-ҳаракатларга 
мамлакатимизнинг ҳиссаси сифати-
да БМТ Бош Ассамблеяси томонидан 
расмий ҳужжат шаклида тарқатилди.

2021 йил май ойида БМТ Бош Ас-
самблеяси Оролбўйини экологик ин-
новациялар ва технологиялар ҳудуди 
деб эълон қилиш тўғрисида махсус 
резолюцияни қабул қилди. БМТ ша-
фелигида ташкил этилган Оролбўйи 

минтақаси учун Инсон хавфсизли-
ги бўйича кўп томонлама шериклик 
траст жамғармаси самарали фаолият 
юритмоқда.

Ўтган ҳафтада ЮНЕСКО билан 
ҳамкорликда Хива шаҳрида “Марка-
зий Осиё жаҳон цивилизациялари 
чорраҳасида” халқаро маданият фо-
руми муваффақиятли ташкил этилди.

2021 йил ноябрь ойида Тошкент 
шаҳрида БМТнинг Глобал аксилтер-
рор стратегиясини амалга ошириш 
бўйича Марказий Осиё давлатлари-
нинг Қўшма ҳаракатлар режасини 
бажариш натижалари ва бу борадаги 
ҳамкорлик истиқболларига бағишлан-
ган халқаро конференцияни ўтказиш 
режалаштирилган.

ЎзА

Газетамизнинг бугунги сонида сайловолди ташвиқоти 
доирасида Ўзбекистон Экологик партиясидан 

Ўзбекистон Республикаси Президентлигига 
номзод Нарзулло Обломуродов ўзининг сайловолди 

дастури доирасида амалга оширадиган ташаббуслари 
акс этган мақола чоп этилмоқда.

Мазкур мақола Ўзбекистон Республикаси 
Президентлигига номзодларга сайловолди ташвиқоти 

учун ажратилган бепул нашр майдони доирасида 
эълон қилинмоқда.

ªЗБЕКИСТОН — РОССИЯ: 
ДªСТОНА МУНОСАБАТЛАР ИШОНЧЛИ 

ВА БАР¯АРОР РИВОЖЛАНАДИ 

ХАЛҚАРО АНЖУМАН

Тошкентда “Россия ва Ўзбекистон 
ҳамкорлигининг янги тарихий босқичидаги 

тараққиёт ва хавфсизлик таҳдидлари” 
мавзусида халқаро конференция бўлиб ўтди.

БИРИНЧИ. Бугун экологик 
муаммолар ҳар бир мамлакатда, 
қолаверса, дунё ҳамжамиятида 
энг ўткир ва долзарб муаммолар 
қаторига аллақачон кириб бўл-
ди. Шу вақтгача атроф-муҳит му-
ҳофазаси, экологик вазиятнинг 
оғирлиги маълум бир ҳудудлар 
ёки минтақалар билан боғлиқ 
бўлган бўлса, ҳозирга келиб бу 
масала умуман чегара билмайди, 
бу муаммоларнинг аянчли оқи-
батлари ҳеч бир минтақа, ҳеч бир 
ҳудуд, қолаверса, бирор-бир мам-
лакатни четлаб ўтмайди.

Экологик сиёсатни амалга оши-
риш ва сиёсий ташаббусларни тат-
биқ этишда, иқтисодиёт, ижтимоий 
соҳа, атроф-муҳит ва фуқаролар 
соғлиғини сақлаш, экологик муам-
моларни ҳал этишда, тизимли ўз-
гаришларга йўналтирилган амалий 
чораларни кўришда жамиятнинг 
барча кучларини сафарбар этиш 
муҳим омил ҳисобланади. Шунинг 
учун ҳам мамлакатда атроф-му-
ҳит ҳолатини яхшилаш ва эколо-
гик муаммоларни яхлит ҳолда ҳал 
этишга қаратилган давлат сиёсати-
ни амалга ошириш ҳар доим муҳим 
ва долзарб масала бўлиб келган.

Глобал миқёсдаги экологик 
масалалар сўнгги бир неча ўн 
йил ичида жуда юқори даража-
га чиқди. Халқаро майдонда ҳам 
экологик муаммолар кун тар-
тибига кириб борди. Иқлим ўз-
гариши бўйича Париж битими, 
Киото протоколи каби бир неча 
долзарб халқаро ҳужжатлар қа-
бул қилинди. Иқлим ўзгаришига 
биргина мисол: бугун ҳар бир 
мамлакатда сезилаётган ҳаво 
ҳароратининг кескин ошиб бо-
ришини олайлик. Мана шунинг 
ўзи дунё ҳамжамияти учун жуда 
катта муаммоларни юзага кел-
тиряпти. Глобал ҳароратнинг 
ошишига саноат, транспорт, уму-
ман, индустриядан атмосферага 
чиқарилаётган ҳар хил чиқинди 
газлар, ташланмалар глобал иқ-
лимда жуда катта ўзгаришлар 
ҳосил бўлишига олиб келмоқда.

Худди шу ўзгаришлар таъси-
рини биз ўзимизда ҳам кўряпмиз. 
Орол фожиаси маҳаллий омил-
лар ортидан келган муаммо эмас. 
Масалага кенгроқ ёндашадиган 
бўлсак, бизда иқлим ўзгариши 
оқибатида тоғларимизга тушади-
ган йиллик ёмғир ва қор миқдо-
ри кескин камайиши оқибатида 
табиий ҳавзаларимиздаги сув 
миқдори йилдан-йилга камайиши 
кузатиляпти. Яъни, глобал миқёс-
да бўлаётган табиий иқлим ўзга-
ришлари бизга ҳам катта таъсир 
қилмоқда. Биз эса халқаро ҳам-
жамият билан биргаликда бу жа-
раёнларга муносиб тайёргарлик 
кўришимиз — мослашишимиз ке-
рак. Иқлим, об-ҳаво, сувни тежаш, 
халқ хўжалигини шу жараёнларга 
мослаштириш нуқтаи назаридан 
зарур чоралар кўришимиз жуда 
муҳим аҳамиятга эга.

ИККИНЧИ. Биз ўзимиздаги 
барча инфратузилмани яшиллик-
ка ўтказишимиз зарур. “Яшил” 
иқтисодиёт, “яшил” технология-
лар, “яшил” экология дейилиши-
нинг моҳияти ҳам шу-да. “Яшил” 
иқтисодиёт деганда, табиий ре-
сурслардан оқилона, тежамко-
рона фойдаланиш тушунилади. 
Табиатга зарари кам бўлган тех-
нологияларни кўпроқ қўллаш ке-
рак бўлади. Шунда биз табиат 
билан саноат ўртасидаги мувоза-
натни сақлаб қола оламиз.

Биз мамлакат ҳаётидаги энг 
муҳим йўналишларга алоҳида 
эътибор қаратишни ўз олдимизга 
мақсад қилиб қўйганмиз. Бунда, 
бош мақсадимиз мамлакатнинг 
барқарор ривожланишига, эко-
логик хавфсизлигига эришиш, 
ҳозирги ва келажак авлод учун 
қулай атроф-муҳитни яратиш 
ҳамда табиий ресурсларни сақ-
лашга йўналтирилган давлат 
сиёсатини рўёбга чиқаришни 
таъминлашдир. Атроф-муҳитни 
муҳофаза қилиш, табиий ресурс-
ларни сақлаш давлат, жамият ва 
ҳар бир фуқаронинг вазифаси 
бўлишига эришишимиз керак.

Ҳар бир инсон то ҳаёт экан, 
она табиат бағрида яшайди ва 
унинг бебаҳо неъматларидан 
фойдаланади. Шу неъматларни 
асраб-авайлаш, улардан унумли 
ва оқилона фойдаланиш, энг му-
ҳими, бу неъматларда келажак 
авлоднинг ҳам ҳақи борлигини 
унутмаслик доимо ҳамманинг 
диққат марказида туриши керак. 
Буларнинг барчасини назарда 
тутган ҳолда “Биз келажак учун 
жавобгармиз!” шиорини илгари 
сурмоқдамиз.

УЧИНЧИ. Ўзбекистон “яшил” 
технологияларни кенг жорий 
қилиш ва “яшил” энергетика 
соҳасидаги йирик лойиҳалар-
ни бошлаш арафасида. Бу эса 
мамлакатимизда яқин ўн йил-
да қайта тикланадиган энергия 
манбалари улушини 3 баробар-
дан зиёдга кўпайтириш имкони-
ни беради.

“Яшил” иқтисодиёт тамойил-
лари асосида мамлакатни жадал 
ривожлантиришга кенг татбиқ 
этишнинг қайта тикланувчи ва му-
қобил энергия ҳуқуқий асослари-
ни ишлаб чиқиш ҳамда тежамкор 
суғориш технологияларини кенг 
жорий этиш чоралари кўрилиши 
зарур. Бу эса мамлакат миқёсида 
асосий турдаги қишлоқ хўжалиги 
маҳсулотлари ҳосилдорлигини 
ўртача 25-30 фоизгача ошириш 
имконини беради.

Иқтисодиётда икки карра энер-
гия самарадорлигига эришиш, 
“яшил” тарифларни жорий этиш, 
янги қувватларни ишга тушириш 
орқали қайта тикланувчи ва му-
қобил қайта тикланувчи энергия 
манбалари улушини бугун мам-
лакатда амал қилаётган умумий 
энергия балансида 40 фоизга ет-
казиш мумкин.

ТЎРТИНЧИ. Орол муаммоси-
ни ҳал этишга ҳамда бу муаммо-
нинг Оролбўйи аҳолиси генофон-
дига ва атроф-муҳитига салбий 
таъсирини юмшатишга жамият-
нинг барча кучларини жалб этиши-
миз зарур. Оролбўйи  минтақасига 
экологик инновация ва техноло-
гияларни татбиқ этиш ишларини 
кучайтириш бугунги куннинг энг 
долзарб вазифаларидан.

Орол денгизи тубидаги суви 
қуриган ҳудудларда “яшил қоп-
ламалар” — ҳимоя ўрмонзор-
лари барпо этиш ишларининг 
ҳажми ва кўлами кундан-кунга 
ошиб бормоқда. Аммо қишлоқ 
хўжалигида сув тежовчи техно-
логияларни жорий этиш орқали 
Оролбўйи ҳудудига Амударё-
нинг юқори ва ўрта қисмидан 
йилига камида 5-6 кубокило-
метр ҳажмда сув юборилиши-
ни таъминлаш зарур. Нукус, 
Бухоро, Урганч, Хива, Навоий, 
Мўйноқ каби аҳоли яшаш пункт-
лари атрофида “яшил белбоғ-
лар” барпо этиш ҳамда мазкур 
ҳудудлардаги истироҳат боғла-
ри майдонларини кенгайтириш 
орқали тоза ҳавони, мўътадил 
иқлимни яратиш мумкин.

Оролбўйи ҳудудининг Қозоғис-
тон ҳамда Туркманистон билан 
туташ ҳудудларида трансчегара-
вий муҳофаза этиладиган табиий 
ҳудудлар ташкил этиш масаласи 
бугун тобора долзарб аҳамият 
касб этмоқда.

Глобал иқлим ўзгариши бўйича 
Париж битими доирасида мам-
лакатда иссиқхона газлари таъ-
сирини қисқартиришни назарда 
тутувчи миллий стратегия ва ҳа-
ракатлар режасини ишлаб чиқиш 
ҳамда амалга ошириш масаласи 
ҳам кун тартибидаги долзарб ва-
зифалардан биридир.

БЕШИНЧИ. Мамлакатимизда 
экологик муаммоларнинг ечими, 
бу борада давлат, жамият ва но-
давлат ташкилотлари ҳамкорлик-
да тизимли фаолият олиб бориш 
бўйича кўп ишлар қилиниши за-
рур. Охирги йилларда аҳолимиз 
жуда фаоллашиб, ижтимоий тар-
моқларда барча муаммоларни 
худди кўзгудек кўтариб боряпти. 
Бундай муаммоларга ечим то-
пиш, муносабат билдириш ҳам-
мамиз учун дахлдор масалага 
айланиши шарт. Авваламбор, биз 
керакли дастурларни қабул қи-
лишда жамоатчиликнинг  фикрини 

кўпроқ инобатга олишимиз керак. 
Давлат дастури, давлат ёки ма-
ҳаллий бюджет параметрларини, 
тармоқ ва соҳаларга оид дастур-
ларни қабул қилишда жамоатчи-
лик фикрини инобатга оладиган 
бўлсак, кўп муаммолар ўз ечими-
ни топади.

Бугун жамоатчилик томонидан 
кўтарилаётган ҳар бир экологик 
муаммо ва унинг ечими юзасидан 
экопартия ўзининг тезкор муноса-
батини билдирмоқда. Халқимиз 
қўяётган ҳақли масалалар ечими-
ни тегишли давлат органларидан 
талаб қилиб чиқмоқда.

ОЛТИНЧИ. Экологик муаммо-
ларни бартараф этишда мавжуд 
қонунчилик бизга етарлича ҳуқу-
қий йўл очиб бериши керак. Аф-
суски, ҳозирги қонунчилигимизда 
баъзи бир бўшлиқлар ҳам кўзга 
ташланиб қоляпти. Шундай пайт-
ларда жамоатчилик назоратини 
янада кучайтиришимиз керак. 
Маълум бир объект атрофида 
бўлаётган муҳокамалардан қону-
ний-ҳуқуқий муҳокамаларга ўтиш 
керак.

Ҳар бир объект иш бошлашдан 
олдин давлат экологик эксперти-
засидан ўтади. Жараёндаги очиқ-
лик ва шаффофликни таъминлаш 
ҳозирги кунда жуда катта масала. 
Жамоатчилик эшитувлари ва му-
ҳокамалар бирор объект фаолия-
ти ҳақида қатъий тўхтамга келган-
дан кейин эмас, ўша жараённинг 
ўзида бўлиши керак. Яъни, муай-
ян лойиҳа амалга ошгандан ке-
йин эмас, лойиҳани бошлашдан 
олдин жамоатчилик фикрини ўр-
ганиш зарур бўлади. Биз жамоат-
чиликни ҳам шунга ўргатишимиз 
керак. Фуқароларимизда ўз фикр-
муносабатини қонуний тарзда ўз 
вақтида билдириш кўникмасини 
яратишимиз зарур.

ЕТТИНЧИ. Экологик партия 
муайян қатламдаги электорат, 
тор доирадаги сиёсий мақсад-
лар билангина чекланиб қолади-
ган партия эмас. Чунки экологик 
масалалар ҳамманинг ҳаётига 
бевосита таъсир кўрсатадиган 
глобал масала ҳисобланади. 
Дастуримиздаги бош мақсад — 
халқимиз келажаги учун ман-
фаатли бўлган қулай атроф-му-
ҳитни яратиш. Бу — осмонимиз 
мусаффолиги, сувимиз тозалиги, 
тупроғимиз унумдорлиги, нафас 
олаётган ҳавомизнинг тозалиги 
билан боғлиқ масалалар. Ҳаёт 
кечириш учун сув ва ҳавонинг 
нақадар зарурлигини эса ортиқ-
ча исботлашга ҳожат йўқ. Шунинг 
учун ҳам электоратимиз кенг 
қамровли ва барча аҳоли қатла-
мини қамраб олади.

Ўзбекистон Экологик партияси 
аъзолари эса ҳозир 400 мингдан 
ошди. Ҳолбуки, партия ташкил 
қилинганига энди икки ярим йил 
бўлди. Экопартиянинг аъзолари, 
хайрихоҳлари кўпайишига асо-
сий сабаб халқимиз илгаридан 
экология, табиат, атроф-муҳит 
масалаларига бефарқ бўлма-
ганлигидир. Шунинг учун ҳам ўз 
ихтиёри билан, онгли равишда 
биз тарғиб қилаётган ислоҳот-
ларнинг моҳиятига тушуниб, 
партиямиз сафига қўшилаётган 
турли соҳа вакиллари жуда кўп. 
Бир сўз билан айтганда, юраги-
да, кўнглида атроф-муҳитга, она 
табиатга меҳри бор одамлар эко-
партияни танламоқда, бизга хай-
рихоҳ бўлмоқда.

Сайловолди дастурининг асосий 
йўналишлари:

 “яшил” иқтисодиёт тамойиллари асосида ишлаб чиқа-
ришнинг барча соҳаларини ривожлантиришга йўналтирил-
ган сиёсатни юритиш;

 “яшил” иқтисодиёт улушини 30 фоизга етказиш, йил-
лик иқтисодий ўсиш суръатини 7 фоиздан ошириш;

 тежамкор суғориш технологиялари орқали ҳосилдор-
ликни ўртача 25-30 фоизгача ошириш;

 Ўрмон кодекси, Сув кодекси ва Экологик кодексини 
ишлаб чиқиш ва қабул қилиш;

 қайта тикланувчи ва муқобил энергия манбалари улу-
шини умумий энергия балансида 40 фоизга етказиш;

 энергетика соҳасида ялпи ички маҳсулотга нисбатан 
углерод сарфи ҳажмининг камайишига ва 2050 йилгача тў-
лиқ воз кечишга эришиш, соҳада инновацион ечимларни 
татбиқ этишни рағбатлантириш;

 “Чиқиндилар тўғрисида”ги қонунни янги таҳрирда ва 
“Тупроқни муҳофаза қилиш ва ундан фойдаланиш тўғриси-
да”ги қонунни қабул қилиш;

 ишлаб чиқариш ва хизмат кўрсатиш объектлари 
атрофида санитария-ҳимоя зоналарини ташкил қилиш  
асосида ҳавога чиқаётган заҳарли газлар ҳамда чанг миқдо-
рини 1,5  баробарга  камайтириш;

 қишлоқ хўжалиги экинларини суғоришда тежамкор 
технологиялар улушини 30 фоизга етказиш;

 қишлоқ хўжалиги, саноат ва иқтисодиёт тармоқлари-
да сувнинг маҳсулдорлигини оширишга қаратилган Миллий 
дастур ишлаб чиқиш ва амалга ошириш;

 сувни чучуклаштирувчи локал қурилмалар орқали 
олис қишлоқ жойларда сув таъминотини яхшилаш;

 инсон саломатлиги ва хавфсизлиги учун муҳим бўл-
ган марказлашган ичимлик сув таъминоти ва канализация 
тизимларини яхшилаш бўйича дастурий вазифаларни амал-
га ошириш орқали аҳолининг ичимлик сув таъминотини  
90 фоизга етказиш;

 аҳолининг сувни асраш, сув ресурсларидан самарали 
ва тежамкор фойдаланишни ташкил этиш бўйича ҳуқуқий 
онги ва маданиятини юксалтириш;

 маиший чиқиндиларни қайта ишлаш ҳажмини 40 фоиз-
га, саноат чиқиндиларини қайта ишлашни эса 20 фоизга  
етказиш;

 муҳофаза этиладиган табиий ҳудудлар майдонларини 
мамлакат ҳудудининг 12 фоизига етказиш;

 оила ва маҳалла тизимида инсоннинг табиатга бўлган 
муносабатини тубдан ўзгартириш;

 Орол муаммосини ҳал этишга ҳамда Оролбўйи аҳоли-
си генофонди ва атроф-муҳитига салбий таъсирни юмша-
тишга жамиятнинг барча кучларини жалб этиш;

 мактабгача таълим қамровини 100 фоизга, олий  
таълим билан қамров даражасини 40 фоизга етказиш;

 глобал ва трансчегаравий экологик муаммоларни ҳал 
қилишда Марказий Осиё давлатлари билан яхши қўшничи-
лик ва дўстона муносабатларни  мустаҳкамлаш.

¯АЛБИДА ОНА ТАБИАТГА МЕ²РИ БОР ²АР БИР ИНСОН 
ЭКОЛОГИК ПАРТИЯ ТАРАФДОРИДИР!

ЎЗБЕКИСТОН ЭКОЛОГИК ПАРТИЯСИ НОМЗОДИНИ ТАНЛАШ УЧУН ЕТТИТА САБАБ

Бошланиши 1-бетда

Шунингдек, Вазирлар Маҳкамаси аппа-
рати бошқарувчиси Р.В.Абдуқодиров би-
лан “Янги Ўзбекистон” газетасида эълон 
қилинган суҳбатда келтирилган фикр ва 
мулоҳазалар Президентнинг давлат ор-
ганлари ишини янгича ташкил қилиш 
борасидаги фармони мазмун-моҳия-
тини англаб етиш ҳамда уларни ама-
лиётга жорий этишда дастуриламал 
бўлиб хизмат қилмоқда.

Мана шулардан келиб чиқиб, Воб-
кент тумани ҳокимлигидаги ҳар бир 
раҳбар ходим ижро интизомини яна-
да мустаҳкамлаш бўйича устувор йў-
налишларни белгилаб олди. 

Мазкур ҳужжат мазмун-моҳиятини 
тарғиб қилиш, ундаги вазифаларни 
амалга оширишга қаратилган чора-тад-
бирларни белгилаб олиш мақсадида 
апрель ойида туманимизда республи-
ка даражасидаги тегишли идоралар 
мутасаддилари иштирокида “Бухоро 
вилояти давлат ҳокимияти ва бош-
қаруви органларида ижро интизо-
мига масъул раҳбарларнинг ҳужжат-
лар билан ишлашини ташкил этиш, 
шахсий масъулиятини ошириш ҳам-
да ижро интизомини янада мустаҳ-
камлаш” мавзусида ўқув-семинари 
бўлиб ўтди. 

Семинарда фармонда белгиланган 
вазифалар, шунингдек, ҳокимлик ап-
паратида Ўзбекистон Президентининг 

фармон, қарор, фармойиш ва топши-
риқлари, шунингдек, Вазирлар Маҳка-
масининг  қарорлари, фармойишлари 
(йиғилиш баёнлари) ва топшириқлари-
нинг ижросини ўз муддатида, тўлақон-
ли ва сифатли таъминлаш ҳамда ижро 
интизомини мустаҳкамлаш юзасидан 
барча даражадаги раҳбар ва мута-
хассисларнинг шахсий масъулияти 
ва жавобгарлигини кучайтириш ма-
салаларига эътибор қаратилди. 

Қайд этиш жоизки, жорий йил  
31 майдаги “Ijro.gov.uz” ижро инти-
зоми идоралараро ягона электрон 
тизими самарали фаолият кўрсати-
шини таъминлашга қаратилган қў-
шимча чора-тадбирлар тўғрисида”ги 
Президент қарори қонунчилик ҳужжат-
лари ва топшириқлар ижроси монито-
рингини олиб боришда мазкур тизим 
таъсирчанлигини мустаҳкамлашда, 
унинг аҳамиятини янада ошириш ҳам-
да самарали фаолият кўрсатишини 
таъминлашда муҳим қадам бўлди.

Қарор юзасидан Вобкент тумани 
ҳокимлигининг “йўл харитаси” ишлаб 
чиқилди. Қонунчилик ҳужжатлари ва 
топшириқлари ижросини назорат қи-
лишнинг “шахсий масъулият, мустаҳ-
кам “темир” интизом ва ташаббус-
корлик” тамойилларига асосланган 
мутлақо янгича тизими, яъни “техно-
логик занжир”, ўз навбатида, ҳуқуқий 
жараёнларни ҳар бир ҳаракат бўйича 
батафсил, таъбир жоиз бўлса, “кун-
бай” эмас, балки “соатбай” тартибга 
солади. 

Туман ҳокимлиги аппаратида “ijro.
gov.uz” тизимини юритиш учун масъул 
этиб ташкилий-назорат гуруҳи белги-
ланган. Шу билан бирга, туман ҳокими 
қарори билан алоҳида ходимга ижро 
интизоми учун масъулият юклатилган. 
Ташкилий-назорат гуруҳининг мутахас-
сиси эса умумий назорат учун бирикти-
рилган.

Ҳокимлик аппаратида асосий ҳуж-
жат, яъни 2017-2021 йилларда Ўзбекис-
тон Республикасини ривожлантириш-
нинг бешта устувор йўналиши бўйича 
Ҳаракатлар стратегиясини “Ёшларни 
қўллаб-қувватлаш ва аҳоли саломат-
лигини мустаҳкамлаш йили”да амалга 
оширишга оид давлат дастури ижроси 
алоҳида назоратга олинган.

Ушбу давлат дастурига туманга 
дахлдор 66 та топшириқ киритилган 
бўлиб, жорий йилнинг февраль-август 
ойларида ижро муддати келган 48 та 

топшириқнинг ижроси тўлиқ таъмин-
ланган. Сентябрь ва октябрь ойлари-
да ижро муддати келадиган 6 тадан,  
ноябрь ойида 5 та ва декабрь ойида 
1 та, йил якунига қадар жами 18 та 
топшириқнинг бажарилиши назоратга 
олинган. 

Давлат раҳбарининг 2021 йил  
24 августдаги “Маҳаллий ижроия 
ҳокимияти органлари раҳбарлари 
ўринбосарларининг уларга юклан-
ган вазифаларни бажаришда шахсий 
масъулиятини кучайтириш бўйича 
қўшимча чора-тадбирлар тўғриси-
да”ги қарори билан Қopaқaлпoғистон 
Республикаси Вазирлар Кенгаши Раи-
си, вилоятлар ва Тошкент шаҳри ҳоким-
ларининг ўринбосарлари фаолиятини 
энг муҳим самарадорлик кўрсаткич-
лари (KPI) асосида баҳолаш тартиби 
жорий этилгани эндиликда фаолия-
тимизга янада танқидий ва таҳлилий 
 жиҳатдан назар ташлаб, масъулияти-
мизни янада оширишга туртки берди. 

Қарорда ҳудудларда кечаётган ис-
лоҳотларни изчил давом эттириш, ҳу-
дудларни, айниқса, ижтимоий-иқтисо-
дий ривожланишда нисбатан орқада 
қолаётган туман ва шаҳарларни жадал 
ривожлантириш, аҳолининг турмуш да-
ражаси ва сифатини ошириш борасида, 
биринчи навбатда, барча даражадаги 
маҳаллий ҳокимликлар раҳбарлари ва 
уларнинг ўринбосарлари ваколатлари 
аниқ белгиланди.

“Иш боши — интизом”, дейди хал-
қимиз. Шу боис, олдимизга қўйилаётган 
вазифаларни бажариш учун, аввало, 
ижро ва меҳнат интизоми тартибла-

рига қатъий риоя қилишимиз талаб 
этилади.

Зеро, қонун, фармон ва қарор-
лар ижросини тўғри ташкил этиш 
орқалигина амалга оширилаётган 
 ислоҳотларнинг ҳар бир туман, қиш-
лоқ ва маҳаллагача етиб боришига 
 эришилади.

Шахсий иш режа ва 
маълумотлар базаси — ижро 

натижадорлиги гарови

“Режали иш — бежоғлиқ”, деган 
гап бежиз айтилмаган. Негаки, бирор 
ишга аниқ режа билан киришмас экан-
миз, унинг самараси бўлмайди. 

Шу сабабли фармонда белгиланган 
вазифалардан келиб чиқиб, туман ҳоки-
ми, туман ҳокими ўринбосарлари, ҳо-
кимлик мутахассислари ва тумандаги 
корхона, ташкилот ҳамда муассаса-
лар раҳбар ходимларининг ҳафталик, 
ойлик, чораклик шахсий иш режалари 
ишлаб чиқилиши таъминланди. Иш 
режаларига ижро интизоми масаласи 
алоҳида бўлим қилиб киритилди. 

Топшириқларнинг ижроси ҳолати ҳар 
ҳафта жума кунлари туман ҳокимининг 
биринчи ўринбосари ва душанба куни 
туман ҳокими бошчилигида доимий 
тарзда муҳокама қилиб борилмоқда.

Шу билан бирга, ҳар ойда тумандаги 
корхона, ташкилот ҳамда муассасалар-
да ижро интизоми ҳолати бўйича мақ-
садли ва комплекс ўрганишлар ўтказиб 
борилмоқда. Қонунчилик ҳужжатлари 
ва топшириқларни тўлиқ бажармаган, 

кечиктириб бажарган ёки умуман ижро-
сини таъминламаган мутасаддиларга 
нисбатан жавобгарлик масалалари кў-
риб чиқилмоқда.

Ҳозирги вақтга қадар 40 та мақсадли 
ва 8 та комплекс ўрганиш ўтказилди. 
Ўрганишлар якунига кўра, 18 нафар 
масъул раҳбар ходимга нисбатан инти-
зомий чоралар кўрилди. 

Қонунчилик ҳужжатлари ва топши-
риқлари электрон маълумотлар ба-
заси шакллантирилди ва унга 4 844 
та ҳужжат киритилди. Бу база доимий 
равишда янгилаб борилмоқда.

Бугунги кунда Вобкент тумани 
ҳокимлиги томонидан Ўзбекистон 
 Президентининг жами 458 та меъёрий 
ҳужжатидаги 1 866 та топшириқ назо-
ратга олинган бўлиб, шундан 1 137 та-
сининг ижроси таъминланган. Ижродаги 
729 та топшириқнинг ўз муддатида бажа-
рилиши тизимли назорат қилиб борил-
моқда. 

Фармон ва қарор талабларига му-
вофиқ, қонунчилик ҳужжатлари ва 
топшириқларининг ижроси ҳолати 
ҳар ойда Халқ депутатлари туман 
кенгаши сессияларида ҳам танқидий 
кўриб чиқилмоқда. 

Жорий йилнинг ўтган даврида Халқ 
депутатлари туман кенгашида жами 
йигирма битта сессия ўтказилган бў-
либ, уларда 171 та масала муҳокама 
қилинди, тумандаги давлат ҳокимияти 
ва бошқаруви органларининг 89 нафар 
раҳбари ҳисоботлари эшитилди.

Ҳудудий ижро органи сифатида 
Вобкент тумани ҳокимлиги томонидан 
вазирлик ва идораларнинг қуйи тузил-
малари билан биргаликда қонунчилик 
ҳужжатлари ва топшириқлар ҳамда ҳар 
бир мурожаатнинг замирида инсон тақ-
дири ётишини ҳис этган ҳолда, мазкур 
йўналишда мустаҳкам ижро интизоми-
ни жорий қилиш борасидаги салмоқли 
ишлар давом эттирилади.

Қонунчилик ҳужжатлари ва топши-
риқларида илгари сурилган вазифа-
лар барча поғонада сифатли ижро 
этилсагина халқ ҳаётида ўзгариш 
бўлади, ислоҳотлар натижадорли-
ги таъминланади. Мамлакатимизда, 
жумладан, туманимизда эришилаётган 
ютуқлар ҳам бунга яққол далилдир. 

Лекин улар имкониятларимиз 
даражасидами? Йўқ, албатта! Иж-
тимоий-иқтисодий соҳаларда қатор 
муаммолар тўпланиб қолганининг 
сабаби шунда.

Шу билан бирга, ҳокимлик 

 аппаратида ижро интизоми ва қо-
нунчилик ҳужжатлари ижросини 
ташкил этишда бир қатор тизимли 
камчиликлар мавжуд. Хусусан:

туман ҳокимлиги раҳбарияти ва му-
тахассисларининг ойлик ҳамда ҳаф-
талик шахсий иш режаларига аҳолини 
қийнаб келаётган ва ўз ечимини кутаёт-
ган муаммоларни киритиш ва уларни 
ҳал этиш масаласига жиддий эътибор 
қаратилмаяпти;

ҳокимлик аппарати ва туман ташки-
лотларида иш юритиш ҳамда ижро ин-
тизомини таъминлашда ходимларнинг 
касбий маҳорати ва профессионаллик 
даражаси бугунги кун талабига тўлиқ 
жавоб бермайди;

электрон ҳужжат айланиши тизими-
ни қуйи ташкилотлар ва маҳаллалар-
гача етказиш тизими лозим даражада 
жорий этилмагани ҳужжатлар ижро-
сини самарали ташкил этишга салбий 
таъсирини кўрсатмоқда.

Бу эса бошқарув услубларини та-
комиллаштириш, қабул қилинган қо-
нунчилик ҳужжатлари ва топшириқлар 
ижросини назорат этиш, тармоқ ҳамда 
ҳудудий ривожланиш дастурларида 
белгиланган мақсадларга эришишни 
сўзсиз таъминлашда барча даража-
даги раҳбарлар, жумладан, ҳоким-
ларнинг шахсан жавобгарлигини оши-
ришни талаб этмоқда. 

Шу нуқтаи назардан, ҳудудда ижро 
интизоми ҳолатини яхшилашда қуйи-
даги устувор вазифаларга алоҳида 
 эътибор қаратишни  мақсад қилдик:

биринчидан, ҳокимлик аппарати, 
қолаверса, туман ташкилотларидаги 
кадрлар салоҳиятини оширишга жид-
дий ёндашиш, ходимларнинг касбий 
маҳорати, ҳужжатлар билан ишлаш 
кўникмаларини ривожлантириш бо-
расида ўқувлар ўтказиб бориш;

иккинчидан, замонавий ахборот 
технологияларини кенг жалб этган ҳол-
да, электрон ҳужжат айланиши тизи-
мини эндиликда қуйи ташкилот ва 
маҳаллаларгача татбиқ этиш ишла-
рини такомиллаштириш;

учинчидан, қонунчилик ҳужжатлари 
ва топшириқлари ижросини назорат қи-
лишнинг мутлақо янгича тизими, яъни 
“технологик занжир” узвийлигини 
таъминлаш, ҳуқуқий жараёнларнинг 
ҳар бир ҳаракат бўйича батафсил, таъ-
бир жоиз бўлса, “соатбай” механиз-
мини жорий этиш;

тўртинчидан, қонунчилик ҳужжат-
лари ва топшириқлари ижроси юзаси-
дан талабчанликни ошириш, бу бора-
да сусткашликка йўл қўйган ижрочи 
масъ улларга нисбатан қатъий чора-
лар кўрилишини кучайтириш.

Бугунги ҳаёт юксак марраларга фа-
қат ва фақат халқ билан мулоқот қилиб, 
одамларнинг ичига кириш, уларнинг 
дарду ташвишлари билан яшаш, инсон 
манфаатларини таъминлаш орқали-
гина эришиш мумкинлигини такрор ва 
такрор исботламоқда.

Бу мақсадларга йўналтирилган ҳар 
бир саъй-ҳаракатимиз ижро интизоми 
мустаҳкамланиши натижасида ўз са-
марасини беришига ишонамиз.

Фарҳод УМАРОВ,
Вобкент тумани ҳокими

Ўзбекистон Республикаси Президентининг 
Қ А Р О Р И

ИСЛОМ ТАРА¯¯ИЁТ БАНКИ ВА ОПЕК ХАЛ¯АРО ТАРА¯¯ИЁТ ЖАМ¡АРМАСИ 
ИШТИРОКИДА “¯ИШЛО¯ ЖОЙЛАРНИ БАР¯АРОР РИВОЖЛАНТИРИШ” ЛОЙИ²АСИНИ 

АМАЛГА ОШИРИШ ЧОРА-ТАДБИРЛАРИ Тª¡РИСИДА
Лойиҳани амалга оширишда иштирок 

этувчи барча ташкилотлар Лойиҳа бўйи-
ча имзоланган қарз (кредит) битимлари-
да кўрсатилган механизмлар талаблари-
га амал қилади;

Лойиҳани амалга ошириш доирасида 
ИТБ ҳамда ОПЕКнинг кредитларини қай-
тариш, шу жумладан, қўшимча ҳақ (ус-
тама) ва фоизлар, хизмат кўрсатганлик 
учун ҳақ ва бошқа тўловлар билан боғлиқ 
харажатлар Ўзбекистон Республикаси-
нинг республика бюджети маблағлари 
ҳисобидан қопланади.

3. Қуйидагилар:
“Қишлоқ жойларни барқарор ривож-

лантириш” лойиҳасининг асосий техник-
иқтисодий параметрлари 1 ва 1а-илова-
ларга мувофиқ;

“Қишлоқ жойларни барқарор ривож-
лантириш” лойиҳаси доирасида ИТБ ва 
ОПЕК кредитларининг асосий қарзини, 
унга ҳисобланган фоизларни ва бошқа 
тўловларни қайтариш прогноз жадвали 2 
ва 3-иловаларга мувофиқ;

“Қишлоқ жойларни барқарор ривож-
лантириш” лойиҳаси доирасида маблағ-
лардан фойдаланиш бўйича “йўл харита-
си” 4-иловага мувофиқ тасдиқлансин.

4. Ўзбекистон Республикаси Божхона 
кодексига асосан Ўзбекистон Республи-
касининг халқаро шартномалари бўйича 
халқаро молия институтлари ва хорижий 
ҳукумат молия ташкилотлари томонидан 
берилган қарзлар (кредитлар) ҳисобидан 
юридик шахслар томонидан божхона ҳуду-
дига олиб кириладиган товарлар божхона 
божидан озод қилинганлиги маълумот учун 
қабул қилинсин.

Белгилансинки, Лойиҳани амалга оши-
риш доирасида:

ҳосил бўладиган қўшилган қиймат 
солиғи суммаси хўжалик юритувчи 

 субъектлар маблағлари ҳисобидан тўла-
нади ёки қонунчиликда белгиланган тар-
тибда республика бюджети маблағлари 
ҳисобидан қоплаб берилади;

олиб кириладиган товарларни бож-
хона божидан озод қилиш ва қўшилган 
қиймат солиғи суммасини республика 
бюджети маблағлари ҳисобидан қоплаб 
бериш Ўзбекистон Республикасининг Ло-
йиҳани амалга оширишдаги улуши деб 
ҳисобланади.

5. Ўзбекистон Республикаси молия ва-
зири (Т.А.Ишметов)га Ўзбекистон Респуб-
ликаси номидан ИТБ ва ОПЕК иштирокида 
“Қишлоқ жойларни барқарор ривожланти-
риш” лойиҳаси бўйича қарз битимларини 
имзолаш ваколати берилсин.

6. Иқтисодий тараққиёт ва камбағал-
ликни қисқартириш вазирлиги (А.М.Бо-
боев):

Инвестициялар ва ташқи савдо вазир-
лиги (Ш.Вафаев) билан биргаликда Лойи-
ҳа доирасида сублойиҳаларни лойиҳалов-
чи ва пудрат ишларини амалга оширувчи 
ташкилотларни “Давлат харидлари тўғри-
сида”ги Қонун талаблари асосида очиқ ва 
шаффоф усулда танлаб олиш;

Маҳалла ва оилани қўллаб-қувватлаш 
вазирлиги (Р.Т.Маматов) билан бирга-
ликда Лойиҳа доирасида аҳоли орасида 
ижтимоий-маънавий муҳитни соғлом-
лаштириш, маҳалла институтини янада 
қўллаб-қувватлаш ҳамда оила ва хо-
тин-қизлар билан ишлаш тизимини янги 
даражага олиб чиқишда доимий ўзаро 
ҳамкорликни йўлга қўйиш бўйича зарур 
чораларни кўрсин.

7. Белгилансинки, Лойиҳа доирасида:
танланган қишлоқларда зарурий суб-

лойиҳалар аниқлангандан сўнг, ҳар бир 
вилоят бўйича амалга оширилиши режа-
лаштирилган тадбирлар юзасидан белги-
ланган тартибда Лойиҳанинг техник-иқти-
содий ҳисоб-китоблари ишлаб чиқилади 

ва экспертиза органларида белгиланган 
тартибда экспертизадан ўтказилади;

Қорақалпоғистон Республикаси Вазир-
лар Кенгаши, Бухоро, Навоий ва Хоразм 
вилоятлари ҳокимликлари ҳузуридаги 
“Ягона буюртмачи хизмати” инжиниринг 
компаниялари буюртмачи ҳисобланади;

Лойиҳани амалга ошириш гуруҳи би-
лан “Ягона буюртмачи хизмати” инжини-
ринг компаниялари ўртасида ҳамкорлик 
келишувлари имзоланади.

8. Ички ишлар вазирлиги (П.Р.Бобожо-
нов) Иқтисодий тараққиёт ва камбағал-
ликни қисқартириш вазирлигининг буюрт-
маномалари бўйича Лойиҳани амалга 
оширишда иштирок этувчи хорижий му-
тахассисларга кўп марталик визалар рас-
мийлаштирилиши, берилиши ва муддати 
узайтирилишини, шунингдек, уларнинг 
Ўзбекистон Республикасида вақтинча 
рўйхатга қўйилиши ва муддати узайтири-
лишини тез фурсатларда таъминласин.

9. Ҳисоб палатаси (Б.Т.Турабов) Лойи-
ҳа доирасидаги маблағларнинг мақсад-
ли ажратилиши ва сарфланиши устидан 
доимий назорат ўрнатсин ҳамда ҳар ярим 
йилда Ўзбекистон Республикаси Прези-
денти Администрациясига ахборот кири-
тиб борсин.

10. Коррупцияга қарши курашиш агент-
лиги (А.Э.Бурханов) Лойиҳа доирасида 
ажратилган маблағларнинг мақсадли 
ишлатилиши жараёнида очиқлик ва ош-
кораликни таъминлаш устидан доимий 
назорат ўрнатсин.

11. Ушбу қарорда белгиланган чора-
тадбирларнинг самарали ва ўз вақтида 
амалга оширилишини таъминлаш мақса-
дида:

а) Бош вазир ўринбосари Ж.А.Қўчқо-
ров:

бир ҳафта муддатда масъул ижрочи-
лар иштирокида мажлис ўтказиб, уларнинг 
аниқ вазифаларини белгилаб берсин;

икки ҳафта муддатда Қорақалпоғис-
тон Республикаси Вазирлар Кенгаши, 
Бухоро, Навоий ва Хоразм вилоятлари 
ҳокимликлари билан биргаликда Лойиҳа 
доирасида маблағлардан фойдаланиш 
бўйича ҳудудлар кесимида “йўл харита-
лари”ни ишлаб чиқсин ҳамда уларнинг 
тегишлича Қорақалпоғистон Республика-
си Жўқорғи Кенгеси, Бухоро, Навоий ва 
Хоразм халқ депутатлари вилоят ва ту-
манлар Кенгашларида тасдиқланишини 
таъминласин;

тегишли вазирлик ва идоралар ҳам-
да Қорақалпоғистон Республикаси Ва-
зирлар Кенгаши ва маҳаллий ҳокимлик-
лар билан биргаликда Лойиҳани амалга 
оширишга масъул бўлган мутахассислар 
малакасини ошириш учун хорижий кон-
сультантларни жалб қилган ҳолда ўқув-
тренинглар ташкил қилсин;

амалга оширилаётган сублойиҳалар 
ва уларнинг сифатли бажарилиши усти-
дан мониторинг ўрнатсин ҳамда натижа-
си юзасидан ҳар чорак якуни бўйича Ва-
зирлар Маҳкамасига маълумот киритиб 
борсин, ушбу маълумотларни бир вақтда 
жамоатчиликка эълон қилиш орқали ло-
йиҳаларнинг амалга оширилиши устидан 
самарали жамоатчилик назорати ўрнати-
лишини таъминласин;

Иқтисодий тараққиёт ва камбағаллик-
ни қисқартириш вазирлиги ҳузуридаги 
Жаҳон банки ва Осиё инфратузилма-
вий инвестициялар банки иштирокидаги 
“Қишлоқ инфратузилмасини ривожлан-
тириш” ва ИТБ ҳамда ОПЕК иштирокида 
“Қишлоқ жойларни барқарор ривожлан-
тириш” лойиҳаларини амалга ошириш 
бўйича бирлаштирилган гуруҳнинг тузил-
масини тасдиқласин ва унинг фаолияти-
ни йўлга қўйсин;

“Қишлоқ жойларни барқарор ривож-
лантириш” лойиҳаси доирасида Қора-
қалпоғистон Республикаси ва Хоразм 

вилояти учун Урганч шаҳрида, Бухоро 
ҳамда Навоий вилоятлари учун Бухоро 
шаҳрида бирлаштирилган гуруҳнинг Ло-
йиҳани амалга ошириш бўйича ҳудудла-
раро гуруҳларини ташкил этсин;

Лойиҳани амалга ошириш даврида 
бирлаштирилган гуруҳ фаолиятини мо-
лиялаштириш бўйича йиллик харажат-
лар сметасини ҳамда штатлар жадва-
лини Ўзбекистон Республикаси Молия 
вазирлиги билан келишган ҳолда тас-
диқласин;

Лойиҳа бўйича амалга оширилган 
ишлар, ўзлаштирилган маблағлар ва 
эришилган натижалар юзасидан маълу-
мотларни Иқтисодий тараққиёт ва камба-
ғалликни қисқартириш вазирлигининг рас-
мий веб-сайтида ёритиб борсин.

Бош вазир ўринбосари Ж.А.Қўчқоровга 
ИТБ ва ОПЕКнинг ижтимоий ва экологик 
ҳимоялаш ҳамда кўчириш сиёсати тамо-
йилларини ҳисобга олган ҳолда, Лойиҳа 
компонентларини амалга ошириш ва мо-
лиялаштириш жадвалига ҳамда мазкур 
қарор билан тасдиқланаётган иловаларга 
ўзгартириш ва қўшимчалар киритиш ҳуқу-
қи берилсин;

б) Қорақалпоғистон Республикаси Ва-
зирлар Кенгаши (Қ.Р.Сариев), Бухоро 
(Б.К.Зарипов), Навоий (Қ.Б.Турсунов) ва 
Хоразм (Ф.У.Эрманов) вилоятлари ҳоким-
ликлари Лойиҳани тўла-тўкис амалга оши-
риш учун барча зарур ҳужжатлар сифатли 
ишлаб чиқилишини ва Лойиҳани амалга 
ошириш гуруҳига ўз вақтида етказилиши-
ни белгиланган тартибда таъминласин.

12. Қорақалпоғистон Республикаси 
Вазирлар Кенгаши (Қ.Р.Сариев), Бухоро 
(Б.К.Зарипов), Навоий (Қ.Б.Турсунов), 
Хоразм (Ф.У.Эрманов) вилоятлари ҳо-
кимлари:

қишлоқларни комплекс ривожлан-
тириш учун Лойиҳа доирасида мо-
лиялаштириладиган объектлардан 
ташқари амалга ошириладиган чора-
тадбирларни бош режа, ҳудудларни 
архитектура-режалаштириш жиҳати-
дан ташкил этиш лойиҳалари ва улар 
таркибидаги батафсил режалаштириш 
лойиҳалари асосида маҳаллий бюджет 
ва қонунчиликда тақиқланмаган бошқа 
маблағлар ҳисобига амалга оширсин;

ўз ҳудудларидаги лойиҳаларни мудда-
тида амалга ошириш ва мувофиқлашти-
риш бўйича ишларни самарали ташкил 
этишга масъул ва шахсий жавобгар этиб 
белгилансин.

13. Мазкур қарорнинг ижросини сама-
рали ташкил қилишга масъул ва шахсий 
жавобгар этиб Ўзбекистон Республикаси 
Бош вазирининг ўринбосарлари А.Ж.Ра-
матов ва Ж.А.Қўчқоров белгилансин.

Қарор ижросини ҳар чоракда муҳокама 
қилиб бориш, ижро учун масъул идоралар 
фаолиятини мувофиқлаштириш ва назорат 
қилиш Ўзбекистон Республикасининг Бош 
вазири А.Н.Арипов зиммасига юклансин.

Амалга оширилаётган чора-тадбир-
лар натижадорлиги юзасидан 2022 йил 
15 апрель ва 2022 йил 15 декабрга қадар 
Ўзбекистон Республикаси Президентига 
ахборот берилсин.

Ўзбекистон Республикаси
          Президенти                            Ш. МИРЗИЁЕВ

Тошкент шаҳри,
2021 йил 18 сентябрь

МАСЪУЛИЯТЛИ МАЙДОН

Сайловнинг қандай ўтиши кўплаб 
жиҳатларга, айниқса, участка сайлов 
комиссияси фаолиятига бевосита боғ-
лиқ экани яхши маълум. Таъбир жоиз 
бўлса, участка сайлов комиссияси — 
сайловнинг тақдири ҳал бўладиган энг 
масъулиятли майдон. Негаки, аввало, 
сайловчилар, қолаверса, кузатувчилар 
ва оммавий ахборот воситалари вакил-
лари — барча айнан сайлов участкаси-
нинг фаолиятига қараб сиёсий жараён-
ни баҳолайди. Шу ерда сайловчилар 
овоз беради, сайлов бюллетенлари са-
наб чиқилади. Сайловга оид қонунлар-
нинг самаралари ҳам, мавжуд муаммо-
лар ҳам айнан сайлов участкаларида 
юзага чиқади. 

 Шунинг учун ҳам сайлов комиссия-
лари тизимининг энг қуйи бўғинида иш 
олиб борадиган мутахассислар мил-
лий сайлов қонунчилигини ва халқаро 
сайлов стандартларини яхши билиши 
лозим. Улар, шунингдек, юртимизда 
кечаётган ижтимоий-сиёсий жараён-
лардан яхши хабардор бўлиши, ахбо-
рот технологияларидан фойдаланишни 
пухта ўзлаштириши зарур. 

Сайлов участкаларида сайловчилар 
зарур ахборотларни олиши, эркин овоз 
бериши учун сайлов қонунчилигида 

қатъий белгилаб қўйилган барча ша-
роитлар яратилиши шарт. 

Бундай юксак талабларга эришиш 
ўз-ўзидан бўлмаслиги аён. Марказий 
сайлов комиссиясининг 2021 йил 14 
апрелдаги қарори билан тасдиқланган 
Ўзбекистон Республикаси Президенти 
сайловига тайёргарлик кўриш бўйича 
асосий тадбирлар дастурига биноан 
сайловга тайёргарлик кўриш ва уни 
демократик талаблар даражасида ўт-
казиш учун тегишли давлат ва жамоат 
ташкилотлари билан ҳамкорликда, пан-
демия туфайли юзага келган шароитни 
ҳисобга олган ҳолда, кенг кўламли иш-
лар бажарилди ва бажарилмоқда.

ТАЙЁРГАРЛИК

Бунда Марказий сайлов комиссия-
си Президент сайловига тайёргарлик 
кўриш ишларини айнан сайлов комис-
сиялари аъзолари малакасини оши-
ришни ташкил этиш концепциясини 
тасдиқлашдан бошлагани бежиз эмас. 
Жорий йилнинг 27 апрелида қабул қи-
линган ушбу ҳужжатда белгиланган 
вазифаларнинг ижросини ўз муддати-
да ва сифатли таъминлаш мақсадида 
Марказий сайлов комиссияси ҳамда 
Давлат бошқаруви академияси, Тош-
кент давлат юридик университети, Бош 
прокуратура академияси, Ички ишлар 
вазирлиги академияси ўртасида имзо-
ланган ўзаро ҳамкорликка доир кели-

шув мазкур жараёнда муҳим аҳамият 
касб этаётганини алоҳида таъкидлаш 
зарур. 

Ушбу келишув бўлажак сайлов ва 
сайловолди жараёнларини қонунда 
белгиланган тартибда, юқори савия-
да ташкил этиш учун сайлов жараёни 
барча ташкилотчиларининг сайлов 

ПРЕЗИДЕНТ САЙЛОВИ: 
КЕЛАЖАККА КОМИЛ ИШОНЧ БИЛАН

Қулман ОЧИЛОВ,
Ўзбекистон Республикаси Марказий сайлов комиссияси
раисининг маслаҳатчиси

қонунчилиги ҳамда амалиётига оид 
билими ва амалий кўникмасини яна-
да ошириш, фуқароларнинг амалда-
ги сайлов институтларига ишончини 
мустаҳкамлаш, шунингдек, мамлака-
тимиздаги кенг кўламли демократик 
ислоҳотларга дахлдорлик туйғусини 
юксалтириш мақсадида самарали 
ҳамкорликни йўлга қўйиш имконини 
берди. 

Шу йилнинг 28 апрель куни Давлат 
бошқаруви академиясида сайлов ко-
миссиялари аъзолигига номзодлар ва 
сайлов жараёни бошқа ташкилотчи-
ларининг малакасини ошириш бўйи-
ча кўп босқичли семинар-тренинглар 
республика тренерларининг ўқувидан 
бошланди ва бутун мамлакатимиз 
бўйлаб тизимли равишда давом этти-
рилди. 15 сентябрь куни семинар-тре-
нингларнинг якуний — учинчи босқичи 
ниҳоясига етди. 

Участка сайлов комиссиялари аъзо-
лари таркиби тасдиқланганидан сўнг, 
бунгача малака оширган 32 мингдан 
зиёд участка сайлов комиссияси раиси, 
раис ўринбосари ва котиблари семи-
нар-тренингларда ўзлаштирган билим 
ва кўникмаларини комиссияларнинг 
110 мингдан ортиқ бошқа аъзоларига 
ўз сайлов участкаларида бевосита иш 
жараёнида ўргатди. Ҳудудий тренер-

ларнинг бевосита услубий раҳбарлиги 
остида амалга оширилган ушбу маш-
ғулотларда тингловчиларнинг олган 
билими мониторинг ва таҳлил қилиниб, 
аниқланган камчиликлар изчил бар-
тараф этиб борилгани жорий йилдаги 
семинар-тренингларнинг энг самарали 
янгиликларидан бўлди. Бу миллий ва 
халқаро таҳлилчилар жамияти томони-
дан алоҳида эътироф этилди.

Таъкидлаш ўринлики, етакчи мил-
лий ва халқаро экспертларнинг тав-
сиялари асосида ишлаб чиқилган ўқув 
дастуридан жой олган мавзулар бўйи-
ча тайёрланган видеодарс, видеоро-
лик ва инфографик маҳсулотлар, ўқув 
қўлланмалари ва рисолалар сайлов 
ташкилотчиларининг малака ва кў-
никмасини оширишда муҳим аҳамият 
касб этди. 

Тингловчилар учун машғулотлар-
нинг интерфаол усулда ташкил этил-
гани уларнинг муддатидан олдин овоз 
беришни ташкил этиш, овоз бериш 
хоналарини жиҳозлаш, сайлов куни 
овоз беришни ўтказиш, “Бир сайловчи 
— бир овоз” тамойилига амал қилиш, 
кузатувчилар билан ишлаш, сайлов на-
тижаларини ҳисоблаб чиқиш каби йў-
налишлардаги назарий билимини ама-
лий машғулотларда мустаҳкамлашига 
хизмат қилди. 

Аслини олганда, ўрганаман деган 
киши сайлов мавзусида ўзи истаган 
кодексу қонунни, қарору низомни, йў-

риқномаю дастурни, илмий, оммавий 
мақолаларни, суҳбатларни, қўллан-
маю рисолаларни, эслатмаларни, 
ҳатто зарур телефон рақамларидан 
то хариталаргача осонгина топиши 
мумкин. Бу рўйхатга, қайд этилгани-
дек, видеодарслар, видеороликлар, 
инфографикалар, суратлар, теле 

ва кино лавҳалар, репортажлар, ин-
тервьюлар, мунозаралар, баҳсларни 
қўшинг. Истасангиз — онлайн, йўқ-
са — офлайн. Йил — ўн икки ой, ҳар 
куни, ҳар соатда, дунёнинг қай бир 
гўшасида бўлманг — қўл остингизда. 

Бунинг учун Марказий сайлов ко-
миссиясининг расмий сайтига ёки 
“Saylov2021” порталига, шу номдаги мо-
биль иловасига, ижтимоий тармоқларда-
ги саҳифаларига кирсангиз, бас. Уларда 
ўзбек, қорақалпоқ ва рус тилларида сай-
ловга доир минглаб номдаги материал-
лар жамланган. Жамлангани эса мунта-
зам тўлдириб ва бойитиб борилмоқда. 

Мабодо сайлов бўйича савол туғил-
са, “1200” бепул телефон рақамига сим 
қоқиб, ўзингизни қизиқтирган ҳар қан-
дай саволингизга малакали жавоб  оли-
шингиз мумкин. Мурожаатингизга етук 
ҳуқуқшунос олимлар, мутахассислар 
ва тажрибали сайлов амалиётчилари 
батафсил жавоб беради. 

Ўзбекистонда Президент сайловига 
оид бирорта мурожаат ва савол эъти-
борсиз қолмайди! 

ИНСОН ҚАДРИ

Алоҳида таъкидлаш жоизки, Ўзбе-
кистон тарихида фуқароларнинг сай-
лов ҳуқуқини амалда тўла таъминлаш, 
миллий сайлов қонунчилиги ва халқаро 
сайлов андозаларини тарғиб қилиш, 
ўрганиш ва ўргатишга ҳеч қачон бу-
гунгидек юксак эътибор қаратилмаган, 
кенг шароит ва қулай имкониятлар яра-
тилмаган. 

Миллий сайлов тизимидаги исло-
ҳотларнинг асосий йўналишларидан 
бири бўлган бундай кенг кўламли 
ишлар мамлакатимизда Учинчи Ре-
нессанс пойдеворини барпо этишдек 
эзгу мақсадларга эришишда муҳим 
аҳамият касб этмоқда.

Ўзбекистон Республикаси Президен-
ти сайловини ўтказиш бўйича тузилган 
10 минг 700 дан зиёд участка сайлов 
комиссияси таркибида фаолият юри-
таётган аъзоларнинг сифат кўрсаткич-
лари таҳлил қилинса, нафақат миллий 
сайлов тизимида, балки бутун мамла-
катимизда дадиллик ва изчиллик билан 
амалга оширилаётган кенг қамровли 
демократик ислоҳотлар бераётган юк-
сак самаралар яққол намоён бўлади.

Бу, аввало, жами 142 минг 44 нафар 
аъзони бирлаштирган участка сайлов 
комиссияларининг сафида аёллар-
нинг илгариги сайловлардагидан сези-
ларли даражада кўплигида кўринади. 
Жумладан, икки йил аввал ўтган пар-
ламент сайловида сайлов участкала-
ри таркибида 54 минг 361 нафар аёл 
фаолият юритган бўлса, жорий йилда-
ги Президент сайловида улар қарийб 
12 минг нафар кўп. Участка сайлов ко-
миссиялари раисларининг 3588 нафа-
ри, раис ўринбосарларининг 3508 на-
фари, котибларининг эса 4685 нафари 
хотин-қизлардир. 

Бу мамлакатимизда гендер тенглик-
ни ва хотин-қизларнинг ҳуқуқларини 
амалда таъминлаш, аёлларнинг иж-
тимоий-сиёсий ҳаётдаги фаоллиги ва 
ҳуқуқий маданиятини янада юксалти-
ришга қаратилаётган доимий ва тизим-
ли эътибор самарасидир. Айни пайтда, 
ушбу рақамлар мамлакатимизда 2019 
йил 2 сентябрь куни қабул қилинган 
“Хотин-қизлар ва эркаклар учун тенг 
ҳуқуқ ҳамда имкониятлар кафолатла-
ри тўғрисида”ги қонуннинг ва инсон 

қадри устувор бўлган жамиятга хос юк-
сак маънавиятнинг амалдаги яна бир 
рўёбидир. Зеро, юксак маънавиятли 
инсонлар жамиятидагина аёллар эъти-
бор ва эъзоз, мамлакат эса ривож топи-
ши — азалий ҳақиқат. 

ҲУҚУҚИЙ АСОСЛАРНИНГ 
МУСТАҲКАМЛАНИШИ

Истиқлол йилларида шаклланган 
миллий сайлов қонунчилиги ва амалиё-
тида орттирилган бой тажриба ҳамда 
умумэътироф этилган халқаро сайлов 
стандартлари ҳисобга олинган ҳол-
да, 2019 йил 25 июнда қабул қилинган 
Сайлов кодекси халқаро экспертлар то-
монидан ҳам юксак баҳоланди. Сайлов 
қонунчилигига сўнгги йилларда бошқа 
бир қатор демократик ўзгартишлар ва 
қўшимчалар киритилди.

Жорий йилнинг 8 февраль куни 
“Сайлов қонунчилиги такомиллашти-
рилиши муносабати билан Ўзбекис-
тон Республикасининг айрим қонун 
ҳужжатларига ўзгартиш ва қўшимча-
лар киритиш тўғрисида”ги қонун шу-
лар жумласидандир. Қонунга биноан 
участка сайлов комиссиялари фао-
лиятига тааллуқли айрим нормалар 
янада мустаҳкамланди. 

Янги қонунга биноан Сайлов кодек-
сига киритилган ўзгартиришлардан 
бири 23-моддада ўз ифодасини топди. 

Маълумки, участка сайлов комиссияси 
округ сайлов комиссияси томонидан 
сайловга камида 40 кун қолганда 5-19 
нафар аъзодан, шу жумладан, раис, 
раис ўринбосари ва котибдан иборат 
таркибда тузилади.

Кодекснинг 25-моддасига биноан 
участка сайлов комиссияси аъзолари-
нинг ярмидан кўпи битта ташкилотдан 
тавсия этилиши мумкин эмасди. Аммо 
шифохоналар, дам олиш уйлари, ҳар-
бий қисмлар, мамлакатимизнинг чет 
эллардаги дипломатик ваколатхонала-
ри каби муассасаларда, уларнинг қатъ-
ий ички тартиб қоидалари талаблари-
дан келиб чиққанда, сайлов участкаси 
аъзоларини бундай тартибда тузиш 
қийинлиги аён.

Янги қонунга биноан, Сайлов ко-
дексининг мазкур моддаси учинчи 
қисми қуйидаги таҳрирда баён этил-
ди: “Участка сайлов комиссияси аъзо-
ларининг ярмидан кўпи битта ташки-
лотдан тавсия этилиши мумкин эмас, 
бундан Ўзбекистон Республикасининг 
чет давлатлардаги дипломатик ва 
бошқа ваколатхоналари ҳузурида, 
ҳарбий қисмларда, санаторийлар-
да ва дам олиш уйларида, бошқа 
стационар даволаш муассасалари-
да, қамоқда сақлаш ва озодликдан 

 маҳрум қилиш жойларида ташкил 
этилган участка сайлов комиссияла-
ри мустасно”.

Сайлов кодексининг чет давлат-
ларда истиқомат қилиб турган Ўзбе-
кистон фуқароларини дипломатик 
ваколатхоналарнинг консуллик ҳи-

собида бўлиши ёки бўлмаслигидан 
қатъи назар, сайловчилар рўйхатига 
киритиш тартиби, хорижий мамла-
катларда сайловчи-ватандошлари-
миз гавжум яшаётган ёки ишлаётган 
жойида кўчма қутилар орқали овоз 
беришнинг ҳуқуқий асослари мустаҳ-
камланди.

Шулардан келиб чиқиб, 14-Тошкент 
шаҳар округ сайлов комиссияси то-
монидан Ўзбекистон Республикаси-
нинг чет давлатлардаги дипломатик 
ва бошқа ваколатхоналари ҳузурида 
тузилган Ўзбекистон Республикаси 
Президенти сайловини ўтказувчи  
37 давлатдаги 54 та участка сайлов 
комиссиясининг шахсий таркиби тас-
диқланди.

Сайлов қонунчилигига сайлов ко-
миссиялари зиммасидаги номзодлар-
нинг сайловчилар билан учрашув-
ларини ташкил этишга оид вазифа 
чиқариб ташланиши, сайловолди 
ташвиқоти даврида давлат ресурсла-
ридан фойдаланишнинг тақиқланиши, 
сайлов натижаларини эълон қилиш 
муддатлари асоссиз чўзилишининг 
олдини олиш мақсадида, сайлов ко-
миссиялари қарорлари устидан ши-
коят муддати 10 кундан 5 кунга қадар 
қисқартирилишига оид янги нормалар 
киритилгани сайловларни очиқ-ошко-
ра, шаффоф ва адолат тамойиллари 
асосида ўтказишга хизмат қилиши 
шубҳасиз.

Ўз фаолиятини қонунийлик, колле-
гиаллик, ошкоралик ва адолатлилик 
принциплари асосида амалга ошира-
диган участка сайлов комиссиялари-
нинг зиммасига масъулиятли вазифа-
лар юкланган. 

Марказий сайлов комиссияси-
нинг 2021 йил 14 апрелдаги қаро-
ри билан тасдиқланган Ўзбекистон 
Республикаси Президенти сайло-
вини ўтказувчи участка сайлов ко-
миссияларининг фаолияти тартиби 
тўғрисидаги низомга асосан мазкур 
комиссиялар:

— сайлов участкаси бўйича сайлов-
чиларнинг рўйхатини тузади;

— сайловчиларни сайловчиларнинг 
рўйхати билан таништиради, рўйхатда 
йўл қўйилган хатолар ва ноаниқликлар 
тўғрисидаги аризаларни қабул қилади 
ҳамда кўриб чиқади ва рўйхатга тегиш-
ли ўзгартиришлар киритиш тўғрисидаги 
масалани ҳал этади;

— сайлов куни ўз яшаш жойида 
бўлиш ва овоз беришда иштирок 
этиш имкониятига эга бўлмаган ва 
муддатидан олдин овоз берган сай-
ловчилардан тўлдирилган сайлов 
бюллетенларини ёпиқ конвертларда 
қабул қилиб олади;

— аҳолини сайлов куни ва овоз 
бериш жойи тўғрисида хабардор 
этади;

— бинонинг яширин овоз бериш ка-
биналари ёки хоналари, сайлов қутила-
ри, шунингдек, бошқа жиҳозлар билан 
тайёрлаб қўйилишини таъминлайди;

— сайлов куни участкада овоз бе-
ришни ташкил этади;

— соғлиғининг ҳолатига ёки бошқа 
сабабларга кўра овоз бериш биносига 
кела олмаган сайловчиларнинг илти-
мосига биноан улар турган жойда овоз 
беришни ташкил этади;

— овозларни санаб чиқади;
— сайловчиларнинг ва сайлов жа-

раёни бошқа иштирокчиларининг муро-
жаатларини кўриб чиқади ҳамда улар 
юзасидан қарорлар қабул қилади.

ТАН ОЛИНГАН ҲАҚИҚАТ

Жорий йилда тузилган округ ва 
участка сайлов комиссияларининг 
 аъзолари сафида навқирон авлод ва-
киллари, айниқса, ахборот техноло-
гиялари бўйича ёш мутахассислар ҳар 
қачонгидан кўплиги ҳам таҳлилчилар 
эътиборини тортмоқда.

Бунинг боиси маълум. Миллий сай-
лов тизимига Сайлов жараёнини бош-
қариш ахборот тизими ва Сайловчи-
ларнинг ягона электрон рўйхати 2019 
йилги сайловларда мамлакатимиз бўй-
лаб жорий этилган эди.

Эндиликда ушбу тизим аввалги сай-
ловларда орттирилган тажрибадан ке-
либ чиқиб, замон талаблари даражаси-
да янада такомиллаштирилмоқда. 

Ҳозиргача 21 миллиондан кўпроқ 
сайловчи ягона электрон рўйхатга ки-
ритилди. Марказий сайлов комиссияси 
сайтида “Сайловчилар рўйхатида бор-
мисиз?” хизмати ишга туширилди. 

Ўтган парламент сайловида мамла-
катимиз бўйича 60 та сайлов учатка-
сига кузатув камералари ўрнатилиб, 
улардаги овоз бериш жараёни Хал-
қаро матбуот марказида, Марказий 
сайлов комиссиясининг расмий веб-
сайтида ҳамда “O‘zbekiston-24” теле-
каналида реал вақтда намойиш этиб 
борилди. Ушбу сайлов участкаларида 
қонун бузилиш ҳолатлари қайд этил-
мади. Маълумотларга қараганда, 24 
октябрь куни бўладиган Президент 
сайловида кузатув камералари ўрна-
тиладиган сайлов участкалари сони 
уч баробардан ҳам ошади. 

Участка сайлов комиссиялари фао-
лияти билан боғлиқ бундай янгилик-
ларни яна кўплаб келтириш мумкин. 

Халқаро муносабатлар ва инсон 
ҳуқуқлари бўйича миллий ҳамда 
хорижий экспертлар Ўзбекистонда 
амалга оширилаётган ислоҳотлар ҳа-
қида сўз юритар экан, бир масалада 
якдилдир: “қисқа давр ичида Ўзбе-
кистон халқи ва ҳукумати прагматик 
ва чинакам демократик йўлни босиб 
ўтди, бу йўлнинг юксак самаралари 
халқаро ҳамжамият томонидан алла-
қачон тан олинган”.

Бу юксак халқаро эътирофнинг за-
мирида улкан меҳнат, қатъият ва ши-
жоат мужассам эканини мамлакатимиз 
аҳли яхши билади. Заҳмат ва шижоат, 
юртимизда қарор топган тинчлик ва 
ободликнинг қадрига етувчи халқимиз-
нинг Президент сайловида фаол ишти-
рок этиб, муносиб номзодга овоз бери-
шига шубҳа йўқ. Буни “Ижтимоий фикр” 
маркази маълумотлари ҳам кўрсатиб 
турибди: келажакка комил ишонч билан 
яшаётган Ўзбекистон аҳолисининг 88,2 
фоизи бўлажак Президент сайловида 
иштирок этишга тайёр.

Бу сайловнинг халқимизга хос бағри-
кенглик ва олижаноблик, меҳр-оқибат, 
иззат-ҳурмат, сиёсий-ҳуқуқий маданият, 
қадимий анъаналаримизга мос муҳит-
да ўтишидан далолатдир.

ЯНГИ ҚОНУНГА БИНОАН САЙЛОВ 
КОДЕКСИГА КИРИТИЛГАН 
ЎЗГАРТИРИШЛАРДАН БИРИ 
23-МОДДАДА ЎЗ ИФОДАСИНИ 
ТОПДИ. МАЪЛУМКИ, УЧАСТКА 
САЙЛОВ КОМИССИЯСИ ОКРУГ 
САЙЛОВ КОМИССИЯСИ 
ТОМОНИДАН САЙЛОВГА КАМИДА 
40 КУН ҚОЛГАНДА 5-19 НАФАР 
АЪЗОДАН, ШУ ЖУМЛАДАН, РАИС, 
РАИС ЎРИНБОСАРИ ВА КОТИБДАН 
ИБОРАТ ТАРКИБДА ТУЗИЛАДИ.

Ўзбекистон тарихида фуқароларнинг 
сайлов ҳуқуқини амалда тўла таъминлаш, 
миллий сайлов қонунчилиги ва халқаро 
сайлов андозаларини тарғиб қилиш, 
ўрганиш ва ўргатишга ҳеч қачон 
бугунгидек юксак эътибор қаратилмаган, 
кенг шароит ва қулай имкониятлар 
яратилмаган. 
Миллий сайлов тизимидаги 
ислоҳотларнинг асосий йўналишларидан 
бири бўлган бундай кенг кўламли ишлар 
мамлакатимизда Учинчи Ренессанс 
пойдеворини барпо этишдек эзгу 
мақсадларга эришишда муҳим аҳамият 
касб этмоқда.

МАРКАЗИЙ САЙЛОВ 
КОМИССИЯСИНИНГ 
РАСМИЙ САЙТИГА 
ЁКИ “SAYLOV2021” 
ПОРТАЛИГА, ШУ 
НОМДАГИ МОБИЛЬ 
ИЛОВАСИГА, ИЖТИМОИЙ 
ТАРМОҚЛАРДАГИ 
САҲИФАЛАРИГА 
КИРСАНГИЗ, БАС. УЛАРДА 
ЎЗБЕК, ҚОРАҚАЛПОҚ 
ВА РУС ТИЛЛАРИДА 
САЙЛОВГА ДОИР 
МИНГЛАБ НОМДАГИ 
МАТЕРИАЛЛАР 
ЖАМЛАНГАН. 
ЖАМЛАНГАНИ ЭСА 
МУНТАЗАМ ТЎЛДИРИБ 
ВА БОЙИТИБ 
БОРИЛМОҚДА. 

Мамлакатимизда Ўзбекистон Республикаси Президенти 
сайловига тайёргарлик кўриш ҳамда уни ўтказишга 
йўналтирилган изчил ва тизимли ишлар ўзининг янги, 
янада юксак босқичига қадам қўйди. Округ сайлов 
комиссиялари томонидан участка сайлов комиссияларининг 
аъзолари таркиби тасдиқланди ва иш бошлади.

Мамлакатимизнинг 2021-2022 йилларда 
катта нуфузга эга Шанхай ҳамкорлик ташки-
лотига раислик қилиши ана шундай муҳим 
воқеликлардан бири. Бу ҳақда 17 сентябрь 
куни Шанхай ҳамкорлик ташкилоти Давлат 
раҳбарлари кенгашининг Тожикистон пой-
тахти Душанбе шаҳрида бўлиб ўтган юби-
лей мажлисида расман эълон қилинди.

Айтиш жоизки, халқаро аҳамиятга мо-
лик мазкур йиғин қизғин муҳокамалар 
марказида бўлиб қолмоқда. Негаки, янги 
глобал хатар ва таҳдидларнинг кучайиши, 
айниқса, Афғонистондаги сўнгги вазият 
нуқтаи назаридан ШҲТ доирасидаги кўп 
қиррали ҳамкорлик қандай бўлиши кўплаб 
сиёсий доираларни қизиқтиряпти. Давлат 

МУНОСАБАТ “ЯНГИ ЎЗБЕКИСТОН” УЧУН МАХСУС

раҳбарларининг эътиборида бўлган ушбу 
масалани яхши қўшничилик, тенг ҳуқуқ-
лилик, ўзаро ишонч ва манфаатларни 
ҳисобга олиш борасида шаклланган анъ-
аналаримизни асраш ва бойитиш йўли 
билангина енгиб ўтиш мумкин. Саммит 
кун тартибидан шундай муҳим масала-
лар ўрин олди ва унда ШҲТнинг ўтган  
20 йилдаги фаолиятининг асосий якун-
лари ҳамда кўп қиррали ҳамкорликнинг 
истиқболдаги устувор вазифалари муҳо-
кама қилинди. 

Ҳар қандай халқаро ташкилотнинг 
нуфузи ва аҳамияти унга дунёда бери-
лаётган  эътибор ҳамда фаолиятининг 
самарадорлиги билан белгиланади. ШҲТ 
нисбатан қисқа вақт ичида нуфузли, йирик 
ташкилотга айланди. Бугун у бир-бири-
га қўшни давлатлар ўртасидаги долзарб 
масалаларни ўзаро муҳокама қилиш ва 
уларга манфаатли ечим излашда муҳим 

ўрин тутмоқда. Аъзо давлатлар ўртаси-
да ҳамкорликни кучайтириш, минтақада 
хавфсизликни мустаҳкамлаш, иқтисодий 
ва гуманитар муносабатларни ривожлан-
тириш каби масалалар ташкилотнинг асо-
сий вазифалари сирасига киради. 

Кузатувчи мақомидаги мамлакатлар би-
лан қўшиб ҳисоблаганда Шанхай ҳамкорлик 
ташкилоти дунё аҳолисининг ярмини бир-
лаштиради. Ташкилотга аъзо мамлакатлар-
нинг умумий ҳудуди 34 миллион квадрат ки-
лометрдан зиёд ва бу Евроосиё ҳудудининг 
60 фоизи демакдир. ШҲТ мамлакатлари 
аҳолисининг умумий сони 3 миллиард 40 
миллион нафарга тенг — бу сайёрамиз аҳо-
лисининг қарийб ярми. У ўзида 8 та аъзо дав-
латдан ташқари 4 та кузатувчи, кузатувчилик-
ка номзод 3 та давлат, мулоқот бўйича шерик 
мақомига эга 6 та мамлакатни бирлаштирган. 

Кенгаш мажлисида Эрон Ислом 
 Республикасини ташкилотнинг тўлақонли 

 аъзолигига қабул қилиш бўйича расмий 
 жараён бошланганига доир қарор ҳам қабул 
қилинди. Гап сонда эмас, аммо ҳамкорлик 
истиқболлари улкан Евроосиё минтақасида 
яшайдиган халқлар фаровонлигига хизмат 
қилади.

Ташкилот айни кунда нафақат хавфсиз-
лик, балки ижтимоий-иқтисодий, савдо-со-
тиқ, транспорт коммуникацияси, сармоя ва 
гуманитар масалаларга ҳам жиддий эътибор 
қаратмоқда. Бу эса ташкилотнинг очиқлиги, 
барча манфаатдор давлатлар ва халқаро 
тузилмалар билан ҳамкорликка тайёр эка-
нидан далолат. Бироқ ШҲТ, аввало, ўзининг 
асосий тамойилларидан келиб чиққан ҳол-
да, барқарорлик ва хавфсизликни сақлаш-
нинг ишончли кафолати сифатида майдонга 
чиқмоқда. Дунё тез ўзгарувчан, нотинч бўлиб 
турган ҳозирги замонда бу ғоят муҳимдир.

Аъзо давлатлар раҳбарлари “Шанхай 
жараёнлари”ни тезлаштириш учун ташки-
лот ихтиёридаги мавжуд қарорлар, дек-
ларациялар ва лойиҳаларни амалга оши-
ришга эътиборни кучайтириш зарурлигини 
таъкидламоқда. Чунки кўп томонлама ҳар 
қандай тизим фаолияти қабул қилинаётган 
ҳужжатларнинг сўзсиз ва босқичма-босқич 
бажарилиши билан самара беради.

Албатта, бу олтин қоида ШҲТнинг жипс-
лиги ва уюшқоқлиги учун ўзига хос мезон 
бўлиб қолиши бежиз такрорланмаяпти. Бу-
ларнинг барчаси, жумладан, хавфсизлик ва 
иқтисодиётларни ривожлантириш мавзула-
рининг жипслиги, яхлитлиги Ўзбекистоннинг 
манфаатлари, мақсадларига жавоб беради. 
Шу боис, мамлакатимиз ташкилот фаолия-
тида ўз таклиф ва ташаббуслари билан 
фаол иштирок этмоқда. 

2021-2022 йилларда юртимиз ШҲТга 
раислик қилишдек шарафли ва жуда масъ-
улиятли вазифани зиммасига олган ҳолда 
бу борадаги кейинги устувор йўналишларни 
ҳам белгилаган. 

Раҳма Аҳмад китобни ёзиш ва 
нашрга тайёрлаш жараёнида Ўзбе-
кистоннинг Индонезиядаги элчихо-
наси билан яқиндан ҳамкорлик қил-
ди ва маслаҳатлар олди.

Муаллиф ушбу асарни битиш иш-
тиёқини Ибн Батутадан келтирилган 
ушбу иқтибос билан ифодалайди: 
“Сени мутлақо ҳайратга соладиган 
саёҳат сени ҳикоячига айлантиради”. 

Раҳма Аҳмад Ўзбекистоннинг 
зиёрат туризми йўналишидаги диқ-
қатга сазовор масканларини батаф-
сил қаламга олган, Тошкент, Бухоро, 
Самарқанд ва Хива шаҳарлари гў-
заллигини ранг-баранг фотосурат-
лар ёрдамида ифодалашга ҳаракат 
қилган.

Китобнинг алоҳида бўлимлари 
IX-XII ва XIV-XV асрлардаги Уйғо-
ниш даврларида яшаб ўтган Му-
ҳаммад Хоразмий, Имом Бухорий, 
Амир Темур, Мирзо Улуғбек каби 
машҳур шахслар ва алломалар ҳаё-
ти ва фаолиятига бағишланган.

Муаллиф барча китобхонларни 
“Табассум ва меҳридарё қалблар 

Улуғбек ИНОЯТОВ,
Олий Мажлис Қонунчилик 
палатаси Спикери ўринбосари

Индонезиялик таниқли адиба 
ўз китобида  “Табассум ва 

меҳридарё қалблар 
мамлакати — Ўзбекистон”  

бўйлаб саёҳат қилишга чорлади

мамлакати — Ўзбекистон” бўйлаб 
саёҳат қилишга чорлайди.

Асар “Gramedia” (босма) китоб 
дўконлари тармоғида ва “Google 
Play” (электрон) тизимида сотувга 
чиқарилди.

“Дунё” АА
                 Жакарта

Дунё давлатлари билан ҳамиша дўстона муносабатларини 
сақлаб келган Ўзбекистон жаҳон ҳамжамияти олдида ўз ўрни, 
сўзи ва мавқеига эга мамлакатга айланди. Ўнлаб, юзлаб халқлар 
манфаатларига хизмат қиладиган йирик халқаро тадбирлар, кенг 
миқёсдаги анжуманларни ўтказишдек шарафли вазифа юртимизга 
мамнуният билан топширилаётгани бунинг яққол исботидир.

Жакартада индонезиялик таниқли ёзувчи Раҳма Аҳмаднинг 
2020 йилда мамлакатимизга қилган ижодий сафари чоғида 

олган таассуротлари асосида ёзган “Ўзбекистонни кашф этиб” 
номли китоби нашрдан чиқди.

— Ўзбекистонда давлат ривожланишининг кўп қиррали моде-
ли шаклланмоқда. Бу, бир томондан, экспортга йўналтирилган 
ўсиш деганидир. Шу маънода, биз миллий саноатни шаклланти-
риш ва қўшни давлатлар билан алоқаларни кенгайтириш учун Ўз-
бекистон қандай сармоя жалб қилаётганининг гувоҳи бўлмоқда-
миз. Бошқа томондан, мамлакат иқтисодиётини ҳаракатлантирувчи яна бир куч сифатида 
ички бозорни ривожлантиришга муҳим аҳамият берилаётгани эътиборлидир. 

Ўзбекистон иқтисодиёти постиндустриал иқтисодиётга ўтмоқда. Бу — билимга асослан-
ган иқтисодиёт. Бу йўлдаги муаммоларни ҳал қилишда Ўзбекистон ва Россия ҳамкорлиги 
аҳамиятли бўлиши мумкин.

ХАЛҚАРО АНЖУМАН

2020 йилда пандемия натижасида Ўзбекистон ва Россия ўртасида 
темир йўл орқали юк ташиш ҳажми 8,8 миллион тоннани ташкил этди. 
Бу 2019 йилдагига нисбатан 27 фоиз кўп. Автомобиль транспортида 
юк ташиш ҳажми эса 28 фоиз ошиб, жорий йилнинг биринчи ярмида 
1,9 миллион тоннани ташкил этган.

Ўзбекистон Республикаси Президен-
ти ҳузуридаги Стратегик ва минтақа-
лараро тадқиқотлар институти (СМТИ) 
ҳамда “Валдай” халқаро мунозара клу-
би (Россия) томонидан ташкил этилган 
тадбирда Ўзбекистон ва Россия ташқи 
сиёсат маҳкамалари расмийлари, пар-
ламент вакиллари, шунингдек, 50 дан 
ортиқ иқтисодий таҳлилчи ва эксперт 
иштирок этди.

Мазкур анжуман ўзбекистонлик ва 
россиялик экспертларнинг икки томон-
лама форматдаги иккинчи учрашу-
видир. Биринчи учрашув 2019 йилда 
Самарқандда “Марказий Осиё ва Ев-
роосиё: глобал тартибсизлик муаммо-
лари олдида кўп томонлама ҳамкорлик” 
мавзусида бўлиб ўтган эди. Бу галги 
тадбир мамлакатларимиз экспертлари 
мулоқотининг мантиқий давомидир.

Иштирокчилар сиёсат, иқтисодиёт, 
хавфсизлик, маданий-гуманитар соҳа-
ларда мамлакатларимиз ҳамкорлиги-
нинг бугунги ҳолати ва истиқболлари 
тўғрисида фикр алмашди.

Томонлар эътироф этганидек, Ўзбе-
кистон — Россия ўртасидаги сиёсий, 
дипломатик муносабатлар ишончли ва 
стратегик шериклик хусусиятига эга, 
шу боис, савдо-иқтисодий, маданий-
гуманитар алоқалар ҳам ривожланиб 
бормоқда.

Бу жиҳатлар конференцияда сўзга 
чиққан экспертлар маълумотларида 
ҳам ўз аксини топди. Жумладан, 2021 
йилнинг биринчи ярмида мамлакатла-
римиз ўртасидаги товар айирбошлаш 

ҳажми 3,7 миллиард долларни таш-
кил этиб, ўтган йилнинг шу даврига 
нисбатан 30 фоиз ошди. Шу кунларда 
Ўзбекистонда Россия капитали иш-
тирокидаги корхоналар сони қарийб  
2,2 мингтага етган. Биргина 2021 йил-
нинг биринчи ярмида Россия капита-
ли иштирокидаги 240 та янги корхона 
ишга туширилди. Шунингдек, қиймати 
25 миллиард долларга тенг 800 дан 
ортиқ савдо-сармоявий битим ва ме-
морандум доирасида фаол ишлар 
амалга оширилмоқда.

Ўзбекистон ва Россия ўртасида ма-
даний-гуманитар йўналишдаги ҳамкор-
лик ҳам яхши йўлга қўйилган. Бунда 
икки мамлакат санъат усталари ишти-
рокида маданий тадбирлар ўтказилиши 
мунтазамлик касб этгани, талабалар 
алмашинуви йўлга қўйилгани, Ўзбекис-
тонда Россиянинг нуфузли олий ўқув 
юртлари филиаллари очилгани муҳим 
аҳамият касб этади.

Конференцияда Ўзбекистоннинг 
Марказий Осиё барқарор ривожлани-
шига таъсири, минтақавий хавфсизлик-
ка доир таҳдидлар, бу соҳаларда ўзаро 
манфаатли ҳамкорлик масалалари ҳам 
кўриб чиқилди. Хусусан, Афғонистон-
даги бугунги вазият ҳақида экспертлар 
фикрлари тингланди. 

Марказий Евроосиёда халқаро сав-
до ва интеграцияни ривожлантириш 
масалалари ҳам муҳокама марказида 
бўлди.

Конференция доирасида “Валдай” 
клуби томонидан СМТИ кўмагида Рос-
сия олий иқтисодиёт мактабининг бир 
 гуруҳ нуфузли экспертлари билан ҳам-
корликда тайёрланган “Евроосиёнинг те-

мир устуни: ютуқлар, муаммолар ва мин-
тақавий боғлиқлик истиқболлари” номли 
янги тўплами тақдимоти бўлиб ўтди.

Таъкидлаш жоизки, Осиё, Мар-
казий Осиё, Россия ва Европа 
ўртасидаги қуруқлик савдосини 

 кенгайтиришнинг муҳим шарти си-
фатида темир йўл алоқаларига 
асосланган Евроосиё транспорт 

логистикаси тизимини ривожланти-
риш муҳим аҳамият касб этмоқда.

Тўпламда бугун темир йўл тармо-
ғи Евроосиё боғланишлари ва гло-
бал муаммоларга чидамлиликнинг 
энг муҳим омилига айлангани, бунда 
Марказий Осиё минтақаси, хусусан, 
Ўзбекистон Шарқ ва Ғарб ўртасида 
кўприк бўлиши, бу эса янги йўлак-
ларнинг транзит марказига ва ди-
намик ривожланаётган минтақалар 
манфаатларига хизмат қилишига 
асосий урғу берилган.

Ўзбекистоннинг мамлакат ва мин-
тақа транспорт коммуникацияси са-
лоҳиятини очиш, шунингдек, Мозори 
Шариф – Кобул – Пешовар ва Хитой 
– Қирғизистон – Ўзбекистон темир йў-
лини қуриш каби минтақавий алоқалар-
ни яхшилаш бўйича ташаббуслари акс 
эттирилган.

Эслатиб ўтиш жоизки, 2020 йилда 
пандемия натижасида Ўзбекистон ва 
Россия ўртасида темир йўл орқали юк 
ташиш ҳажми 8,8 миллион тоннани 
ташкил этди. Бу 2019 йилдагига нис-
батан 27 фоиз кўп. Автомобиль транс-
портида юк ташиш ҳажми эса 28 фоиз 
ошиб, жорий йилнинг биринчи ярмида 
1,9 миллион тоннани ташкил этган.

Тадбирда Ўзбекистон — Россия ст-
ратегик шериклик муносабатларини 
ривожлантириш учун истиқболли ўсиш 
нуқталари ва ҳаракатлантирувчи омил-
лар бўйича эксперт қарашлари ишлаб 
чиқилди. 

Улуғбек АСРОРОВ,
“Янги Ўзбекистон” мухбири

— Ўзбекистон ва Россия ўртасида ўрнатилган ўзаро ишончли мулоқотлар 
икки мамлакат ўртасидаги алоқалар кўп томонлама изчил ривожланишига за-
мин яратаётганини таъкидлаш мумкин.

Ишончимиз комилки, давлатларимиз ўртасидаги вақт синовидан ўтган стра-
тегик ҳамкорлик янги уфқларни очиб, мустаҳкамланиб ва ривожланиб бораверади.

Ўзбекистон — Россия икки томонлама муносабатларининг мустаҳкам пойдевори мамлакатларимиз 
дўст халқлари фаровонлиги, ижтимоий, иқтисодий, илмий ва маданий тараққиётда янги ютуқларга эри-
шиш учун барча зарур шарт-шароитларни яратади.

Ўзбекистон муҳим минтақавий тузилмалар — МДҲ ва ШҲТ доирасида бир қатор минтақавий муҳим 
ташаббусларни илгари сурди. Расмий Тошкент ва Москва Марказий Осиё ва МДҲда хавфсизликни таъ-
минлаш, глобал муаммоларни ҳал қилиш, коронавирус пандемиясининг салбий оқибатларини бартараф 
этиш, шунингдек, барқарор ривожланиш мақсадларига эришишда умумий манфаатларга эга.

— Россия Ўзбекистонни ишончли ҳамкор сифатида билади. Тошкент ва 
Москва ўртасидаги муносабатлар нафақат умумий манфаатларни яқинлашти-
риш ва англашга, балки икки давлат раҳбарлари ўртасидаги ишончли муноса-
батларга асослангани билан ҳам муҳимдир.

Шу кунларда Россия Ўзбекистон Президентининг давлат ташрифига тайёр-
гарлик кўрмоқда. Жиддий ҳужжатлар тўплами тайёрланган. Биз бу ташриф 
мамлакатларимиз ўртасидаги муносабатларда муҳим тарихий босқичга айла-
нишига ишонамиз.

Ўзбекистон Марказий Осиёдаги энг жадал ривожланаётган давлатлардан 
бири сифатида минтақада хавфсизликни сақлашда муҳим роль ўйнайди. Қўшни Афғонистондаги вазиятни 
ҳисобга олсак, бу, айниқса, долзарб масаладир. ШҲТга раислик Ўзбекистонга ўтгани ҳам муҳим сиёсий 
аҳамиятга эга. Чунки Ўзбекистон ҳозир ШҲТ олдида турган вазифаларни муваффақиятли ҳал эта олади.

— Назарий жиҳатдан хавфсизликнинг биринчи омили — тарақ-
қиёт ва иқтисодий ривож, деган ақида бор. Ёки аксинча: тараққиёт-
нинг энг муҳим омили хавфсизлик ҳисобланади. Булар бир-бири-
сиз бўлмайди. Шунинг учун бугунги нуфузли анжуманда бу масала 
ўзаро уйғунлашган ҳолда кўриб чиқилди. 

Ўзбекистон ва Россия олимлари, экспертлари, амалиётчиларининг бир жойга йиғилгани 
ҳам бежиз эмас. Чунки Марказий Осиё тараққиёти Ўзбекистондаги барқарор ривожланишга 
боғлиқ. Анжуманда россиялик дипломатлар, олимлар билан биргаликда нафақат тарихий 
алоқалар, балки келажакда режалар, қандай қилиб икки давлатнинг барқарор ривожлани-
шини таъминлаш мумкинлиги муҳокама қилинди. 

Ўзбекистон ва Россия ўртасидаги муносабатлар сифат нуқтаи назаридан янги поғонага 
кўтарилмоқда. 

— Бугун Ўзбе-
кистон ва Россия 
ўртасида ягона 
уч даражали ўза-
ро таъсир тизими 
шаклланганини 
алоҳида таъкид-
лаш мумкин. Бунга 
Бош вазирлар да-
ражасидаги қўш-
ма комиссия, Бош 
вазир ўринбосар-
лари бошчилигидаги ҳукуматлараро комиссия 
ва вазирликлар, идоралар раҳбарлари дара-
жасидаги кичик қўмиталар киради. Бундан 
ташқари, икки томонлама муносабатлар кун 
тартибининг амалий вазифаларини ҳал этиш-
га ҳисса қўшадиган, фаол ривожланаётган 
парламентлараро мулоқот ҳам мавжуд.

Мамлакатларимиз ўртасида хавфсизлик 
масалалари бўйича алоқалар кучайтирилган. 
Икки томонлама ҳарбий машқлар мунтазам 
тарзда ўтказилмоқда. Илм-фан, таълим ва 
соғлиқни сақлаш соҳаларида ўзаро муноса-
батлар сезиларли даражада фаоллашди.

Cºз хал¿аро анжуман иштирокчиларига:
Фарҳод АРЗИЕВ,
Ўзбекистон ташқи ишлар вазирининг биринчи 
ўринбосари:

Элдор АРИПОВ,
Ўзбекистон Республикаси 
Президенти ҳузуридаги 
Стратегик ва минтақалараро 
тадқиқотлар институти 
директори:

Содиқ САФОЕВ, 
Олий Мажлис Сенати Раисининг биринчи 
ўринбосари:

Андрей РУДЕНКО,
Россия ташқи ишлар вазири ўринбосари: 

Станислав ТКАЧЕНКО,
Санкт-Петербург давлат университетининг 
“Россия Федерацияси ва хорижий давлатлар 
дипломатияси” магистрлик дастури раҳбари:

Бошланиши 1-бетда

Босмахона манзили: Ўзбекистон, 100060. 

Тошкент, Янги шаҳар кўчаси, 1-А уй.
Босмахона телефони: (78) 129-29-29

МУАССИС:
Ўзбекистон Республикаси 

Вазирлар Маҳкамаси

Бош муҳаррир: 
Салим ДОНИЁРОВ

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма — 3055. 

76354 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли  
чоп этилишига “KOLORPAK” МЧЖ масъул.

Манзилимиз:  
100029, Тошкент шаҳри, 

Матбуотчилар кўчаси, 32-уй

Навбатчи муҳаррир: Шаҳзод Ғаффоров
Мусаҳҳиҳ: Асолат Шербекова
Дизайнер: Хуршид Абдуллаев

“Янги Ўзбекистон” ва “Правда Востока” 
газеталари таҳририяти” ДУК

Ўзи “Қарши индустрия” бирлашмаси-
га қарашли ёғочни қайта ишлаш заводи-
да бош муҳандис. Маоши тайин, ўзига 
шинамгина хона ажратилган. Ускунада 
ишлаётган ишчилар Саломатнинг қо-
расини кўриши билан иш сифатини ях-
шилашга зўр бериб тиришади. Чунки у 
талабчан, бажарилган ишнинг сифатига 
одилона баҳо беради. Айрим танбал 
ишчиларга қаттиқ гапиргани бор гап. 
“Бўйи станокка етмайди-ю, осмондан 
туриб қарашини-чи бу синчалакнинг! 
Бунча синчков бўлмаса, муштдай жус-
саси билан ерни елкасига олиб югур-
югур қилади-я!”, дея қочирим қилганлар 
ҳам бўлди. Саломатнинг тиришқоқлиги, 
чайирлиги жамоада ҳайрат уйғотган. 
Синчковлиги туфайли гапга етарманлар 
орқаворотдан ҳазиллашиб, уни “Синча-
лак” деб атарди.

Саломат Комилова Москва давлат 
техника институтида таҳсил олган. Кам-
дан-кам ўзбек қизлари бу даргоҳда ўқи-
ган. Курсдошлари “Эркаклар ўқийдиган 
олий ўқув юртида ўқиш сенга зарурми?” 
деганда ҳам лаб бурмаган, кулиб қўя 
қолган. Тўғриси, у чизма чизишни ёқти-
рарди. Мебелсозликка тасодиф қизиққа-
ни ўзини ҳам ҳайрон қолдирарди. Аммо 
хонадонлар кўрки бўлган мебелларни 
ранг-баранг шаклда ишлаб чиқариш ор-
зусида шу олий ўқув юртини танлаганди.

Яна бир тасодифни қарангки, у ик-
кинчи курсда таҳсил олиб юрганида 
кавказликларга ўхшаган узун бўйли, ке-
лишган йигит ҳарбий хизматдан қайтиб, 
уларнинг курсига тушиб қолди. Бир куни 
математика фанидан дарс ўтаётган про-
фессор доскага янги теоремани ёзганда 
бояги йигит теореманинг тескарисини 
исботлаб берганида аудиторияга муздек 
жимлик чўкди. Профессор кўзойнагини 
манглайига суриб талабага узоқ тикилиб 
турди-да, синов дафтарчасини сўради. 
Талаба костюми чўнтагидан дафтарча-
ни олиб унга чўзди. Профессор иккилан-
май аъло баҳо қўйиб, имтиҳондан озод 
этилганини айтди.

Учинчи куни Саломат имтиҳонларни 
топшириб, Ўзбекистонга қайтиш учун 
аэропортга таксида жўнади. Юрагида 
соғинч туғёнлари оловли пўртанага ай-
ланганди. Қанот чиқарса-ю, елдай учса. 
Онажони кўз ўнгида қўлларини чўзиб, 
“Қизгинам, омонмисан, бунчалар соғин-
тириб қўйдинг-а”, дегандай туюлаверар-
ди. Кўзларидан соғинч ёши сизиб ёноқ-
лари узра оқарди. Аэропорт бекатида 
таксидан тушиб, чипта олиш учун касса 
томон йўл олди. Очиқ майдонда шошиб 
ҳаракатланганида қўлидаги сумка ерга 
тушиб, ундаги мандарину апельсинлар 
ҳар томонга сочилиб кетди. Уялгани-
дан юзлари қизариб, меваларни териб 

ТАРАҚҚИЁТ МЕЗОНЛАРИ

БУГУННИНГ ГАПИ

Турмуш ўртоғи вафотидан сўнг ҳамма ташвиш Саломатнинг 
гарданига тушди. Нима қилсин: бинойидек иш жойида 
ишласинми ёки турмуш ўртоғи югур-югур билан ишга 
туширган мебелсозлик цехи жиловини қўлга олсинми? Оғир 
ўйлар гирдобида бир неча кун қийналиб, юпанч излади.

 сумкага солаётганида кимдир келасо-
либ унга кўмаклашди. Секин қараса, 
курсдоши. Яқинда улар курсига қўшил-
гани учун у билан танишишга унча ул-
гурмаган, қолаверса, қиз бола тортин-
чоқ, дарров йигитлар билан гап улашиб 
кетавермайди.

— Сиз... сиз ўзбекмисиз? 
Йигит мулойим кулиб:
— Ўхшамайманми? — деди. — Ҳа-

мидхонман.
— Нуқул русча гаплашиб... мен сизни 

кавказликлардан деб юрардим.
— Наманганданман. “Наманганнинг 

олмаси”ни эшитмаганмисиз?
— Эшитганман. — Саломат бироз 

жим қолиб. — Кечирасиз, сизниям хижо-
латга қўйдим, — деди.

— Йўл таништирмаса, бирга ўқиб ҳам 
яқиндан танишмабмиз.

Уларнинг қалб ришталари ўша куни 
боғланди.

Саломат йиллар ўтиб ҳам апельси-
ну мандаринларнинг сочилиб, ҳар ёнга 
думалашини хаёлида эслаганда энти-
киб қўяди. Самимий бир инсон билан 
умргузаронлик қилганидан севинчи кўз 
ёш бўлиб сизади. У ҳар қандай қийин-
чиликлардан ҳайиқмаган, кўз ёш ҳам 
тўкмаган. Умр йўлдошини эслагандаги-
на тўйиб йиғлаб олади. Саломат маош 
олганида уйига нимадир кўтариб келса, 
эри дарров нархини сўраб қўлига чўн-
тагидан олиб пул тутқазган. Саломат 
аразлаб, “Шу уйга бегонамасман-ку”, 
дея қовоқ-тумшуқ қилганида, Ҳамидхон 
озорлангандай жилмайиб, “Ўзингизга 
буюм олинг, рўзғорни эркак юргизади”, 
дерди. Эрининг гапини икки қилмаган 
аёл музтарланганида эри: “Ҳали наби-
ралик бўлганингизда уларга ширинлик 
олиб берасиз”, дея таскин берарди.

Мустақилликкача Қашқадарёда ме-
белсозлик саноатини тиклаш ҳеч ким-
нинг тушига кирмаган. Саломатнинг 
турмуш ўртоғи Ҳамидхон Комилов сак-
сонинчи йиллар охирида Қашқадарё ви-
лояти ижроия қўмитасининг маҳаллий 
саноат бирлашмасига ишга юборилди. 
Саломат эса муқаддам иш фаолиятини 
бошлаган “Қаршииндустрия” бирлаш-
масига қарашли ёғочга ишлов бериш 
заводида бош муҳандис бўлиб ишга 
кирди. Уларнинг ягона орзуси Қашқа-
дарёда мебелсозлик саноатини ривож-
лантириб, халқ юкини енгил қилиш эди. 
Негаки, шкаф, курси, диван ва бошқа 
шу турдаги маиший жиҳозлар Тошкент 
ёки Намангандан келтириларди. Бирин-
чидан, вақт исроф бўлса, иккинчидан, 
келтирилаётган маҳсулотлар сифати-
га зарар етарди. Мустақилликнинг илк 
йилларида улар орзусига йўл очилди. 

Ҳамидхон Комиловнинг ғайрат-шижоати 
туфайли Свердловск шаҳридаги мебель 
комбинати билан ўзаро шартномалар 
тузилиб, хайрли ишлар амалга оширила 
бошланди. Афсуски, 1995 йили Ҳамид-
хон Комилов касаллик туфайли олам-
дан кўз юмди.

Станоклар ёнида тахланган, Россия-
дан яқинда келтирилган арчаларнинг 
намхуш бўйи Саломатхонга талабалик 
йилларини эслатарди. Москва атрофи-
даги ўрмонларни курсдошлари билан 
неча бор кезган. Бугун эса аҳил жа-
моа, яхши лавозимдан воз кечиб, ўзини 
оловга уриши юрагини ўртарди. Охири 
мебелсозлик цехида ишлаб, уни эл на-
зарига тушадиган корхона қилиб тиклаш 
орзусида машаққатлардан чўчимаслик-
ни дилига тугди. Юксакларга кўз тиккан 
инсон учун тоғдай матонат, бардош за-
рур. Қолаверса, Саломат Комилова На-
манганга келин бўлиб тушган йиллари 
“Наманганмебель” фабрикасида бўлим 
бошлиғи бўлиб ишлаган, ишнинг кўзини 
яхши билади. Бу эса янги цехдаги муам-
молар ечимини ўз ўрнида ҳал этишда 
қўл келиши турган гап эди. Аммо цех-

нинг иқтисодий аҳволи ночор эди. Бу-
нинг устига, ҳар куни текширувчилар 
турли баҳоналар билан ғашга тегарди. 
На давлат хусусий корхоналарга кредит 
берарди, на тадбиркорлар қўллаб-қув-
ватланарди.

— У кунларни эсласам, вужудим 
музлаб кетади, — дейди Саломат опа. 
— Тўрт фарзандим учун берилган уч 
ойлик боқувчисини йўқотган пенсия пу-
лига уч квадрат метр тахта харид қилиб, 
стуллар ишлаб чиқаришни йўлга қўй-
дик. Станоклар эски, ишчиларимнинг 
малакаси кам. Ўзим ёнида туриб иш 
юргизардим. Шу йиллари йирик-йирик 
корхоналар тугатилиб, ҳар куни одам-
лар иш сўраб келарди. Айримларининг 
юзидан ўта олмадим. Энди уларга маош 
тўлаш лозим эди. Цехни кенгайтирдик 
ва Хитойдан янги станок олиб келдик. 
Ишимиз жонлангандай бўлди.

Корхона учун сифатли тахталар, фа-
нераю ватина, бутловчи қисмлар керак 
эди. Аёллигига қарамай Саломат “Ка-
маз” русумли машиналарда Тошкент, 
Наманганга неча бор қатнаган. 

— Мендан-да ночор ва бахтсиз 
одамлар шукр қилиб яшаётгани тасал-
ли берарди, — дейди опа ҳар бир суҳ-
батида. — Икки оёқ-қўлим бут бўлса, 
мен кимдан камман, деган сўров кўнг-
лим чироғини ёқарди. Онам куёвини 
йўқотганда эшик пойлаб уни кутарди, 
кўз ёшини мендан яширарди, болала-
римни опичлаб, овутарди. Онамга тая-
нардим. Ишга эса муккамдан тушиб ки-
ришганман. Цехда иш ўринлари очиб, 
ишсизларни ишли қилишга жон-жаҳдим 
билан курашардим. Қарангки, йиллар 
ўтиб болаларим вояга етиб, ўз кучи 
билан ўқишга кирадиган бўлди. Аммо 
контракт тўловини тўлашда қийналган-
ман. Корхонам даромади ишчиларнинг 
ойлик маошидан ортмайди. Тўнғич қи-
зим институт ҳовлисида айланиб юр-
ганини эшитиб, кўзимда алам чақмоқ 
отган. Домлалари контракт пулини тў-
ламагансан, деб дарсдан чиқариб юбо-
рар экан. Мен унга норозилик билдир-
маганман. Бир амаллаб тўловларни 
қилиб, ўз ишимга шўнғидим.

Йиллар ўтиши билан корхонанинг иш 
ҳажми ошди, ишлаб чиқариладиган маҳ-
сулотлар харидоргирлиги билан мижоз-

ларда кундан-кун қизиқиш уйғотди. Хи-
тойдан келтирилган станоклар туфайли 
кўплаб буюртмалар туша бошлади.

Кейинчалик корхонанинг фаолияти 
янада такомиллашди. Тадбиркорлар ва 
ишбилармонларни қўллаб-қувватлашга 
эътибор қаратилиши янги ишлаб чи-
қариш кучларини мувофиқлаштириш-
нинг муҳим омили бўлди. Жорий йилда 
корхонага Германиядан 100 минг АҚШ 
долларилик янги станок сотиб олинди. 
Турли мебель жиҳозлари ишлаб чи-
қариш йўлга қўйилди. Буюртмачилар 
кўпаймоқда. Шу йилнинг июнь ойида 
Қарши шаҳри марказида корхонага қа-
рашли “Ишонч” савдо мажмуаси қури-
либ, фойдаланишга топширилди. 200 
нафарга яқин ишсиз ёш иш билан таъ-
минланди.

— Камбағалликни тугатиш, одамлар-
нинг турмуш фаровонлигини оширишга 
доир қарор ва даъватлардан чексиз ғу-
рур туяман. Мен ҳам одамларга ёрдам 
берай, деган ўйда хайрли ишларни амал-
га оширишга ҳаракат қиламан. Ўтган 
йили маҳаллаларга 87 миллион сўмлик 
хайрия кўмаги бердик. Буни мақтаниш 
учун айтмаяпман. Қизимнинг бундан 15 
йил илгари дарсдан чиқариб юборилгани 
ёдимга тушса, вужудим олов ичида ёна-
ди. Аллоҳга шукр, мана шундай контракт 
тўловларига ёрдамим тегаётганидан 
хурсанд бўламан. Турмуш ўртоғимнинг 
орзусини амалга оширганимдан бошим 
осмонда. Тўрт фарзандимнинг барчаси 
ҳаётда ўз ўрнини топган.

Қарши шаҳридаги мебелсозлик кор-
хонаси раҳбари Саломат Комилова ўз 
ишининг устаси. У “Ташаббус” респуб-
лика кўрик-танловида “Энг саховатпеша 
ва энг интизомли солиқ тўловчи тадбир-
кор” номинацияси, 2019 йилда “Йилнинг 
тадбиркор аёли” номинацияси ғолиби. 
“Шуҳрат” медали соҳиби, 2021 йилда 
эса, “Мўътабар аёл” кўкрак нишони би-
лан тақдирланган. Халқ депутатлари 
Қашқадарё вилоят кенгаши депутати. 
Қарши шаҳридаги 18-имконияти чеклан-
ган болалар махсус мактаб-интернати-
ни оталиққа олган.

Саломат опани суҳбатга тортаркан-
ман, у киши ҳаяжонини яширолмай, дил 
дардини изҳор этади. 

— Ўзбекистонимизни бекорга қуёш 
ўлкаси, дейишмайди. Талабалик дав-
римни кўп эслайман. Москва осмонида 
қуёш кам кўринарди, узлуксиз ёмғир-
дан толиқардик. Булутларнинг баланд 
бинолар устида осилиб, муаллақ ту-
риб қолгани юрагимизни сиқарди. Кенг 
осмони ёруғликка чўмган Ўзбекисто-
ним кўз ўнгимга келарди-ю, кўзимдан 
шовуллаб ёш қуйиларди. Соғинчдан 
дир-дир титрардим. Бугун ўша йил-
лар кўп соғинганим — Ўзбекистонда 
яшаётганимдан шукроналик ҳиссини 
туяман. Ўзимни қуёш фарзанди, деб 
қалбимни шу диёрга тикканлигимдан 
бахтиёрман.

Ўроз ҲАЙДАРОВ,
Ўзбекистон Ёзувчилар уюшмаси
Қашқадарё вилояти бўлими раҳбари

Бугун дунёни қайта эгаллашда куч-
қудрат, қурол-яроғдан кўра, муайян 
ғоядан — тил воситаларидан усталик 
билан фойдаланиш дунё сиёсатида 
тобора устувор аҳамият касб этаётир. 
Ўзбекистонда ҳам амалга оширилаёт-
ган кенг кўламли ислоҳотларда давлат 
тилини ривожлантириш, унинг халқаро 
нуфузи ва мавқеини мустаҳкамлашга 
алоҳида эътибор қаратилмоқда. 

Дунёдаги қадимий ва бой тиллар-
дан бири бўлган ўзбек тили халқимиз 
учун миллий ўзлигимиз ва мустақил 
давлатчилигимиз тимсоли, бебаҳо 
маънавий бойлик, буюк қадрият сифа-
тида давлат Байроғи, Герби, Мадҳияси 
каби муқаддас рамзлар қаторида хал-
қимизни бир давлатга, бир юртга бир-
лаштириб турган номоддий меросдир. 

2020 йилнинг 21 октябрь куни эълон 
қилинган “Мамлакатимизда ўзбек тили-
ни янада ривожлантириш ва тил сиёса-
тини такомиллаштириш чора-тадбирла-
ри тўғрисида”ги Президент Фармонида 
мамлакатимиз ижтимоий-сиёсий ҳаёти-
нинг барча соҳаларида давлат тили им-
кониятларидан тўлиқ ва тўғри фойдала-
нишга эришиш, таълим ташкилотларида 
давлат тилини ўқитиш тизимини янада 
такомиллаштириш, унинг илм-фан тили 
сифатидаги нуфузини ошириш, давлат 
тилининг софлигини сақлаш, уни бойи-
тиб бориш ва аҳолининг нутқ мадания-
тини ошириш каби масалаларга алоҳи-
да аҳамият қаратилди. 

Бугун мафкуравий полигонларда тил 
кучли тарғибот воситаси, ўткир ғоявий 
қуролга айланди ва у орқали бутун дунё-
да инсон онгини эгаллаш учун муроса-
сиз кураш кетмоқда. Ҳаёт шуни кўрсат-
моқдаки, иродаси суст, тафаккури саёз, 
маълум бир миллатга мансублигидан 
ва унинг тилидан фойдаланаётганидан 
фахрланиш туйғулари сўниб бораётган 
инсонлар бу курашнинг бевақт қурбони-
га айланиб қолмоқда. Мазкур ғоявий ку-
рашга дош бериш ва зафар қозонишнинг 
энг тўғри йўли халқ эътиқодини мустаҳ-
камлаш, ундаги миллий ғурур, миллий 
ифтихор туйғуларини юксалтиришдан 
иборат. Зеро, профессор Низомиддин 
Маҳмудов таъкидлаганидек: “Тил мил-
лат руҳининг бетакрор ва ҳеч бир замон 
хира тортмас кўзгуси сифатида ҳамма 
даврларда шу миллатнинг сажияси ва 
руҳиятини акс эттиради”. 

Биз,  ўзбеклар нуфуси ҳақида дунё 
ҳамжамияти тугал маълумотларга эга 
эмас. Ҳатто Интернет сайтларида ҳам 
ўзбек тилида сўзлашувчилар нуфуси 
ҳақида аниқ маълумотлар йўқ. Улар-
нинг бирида дунёда ўзбекларнинг сони 
35 миллион, шундан Ўзбекистонда 25 
миллион, Афғонистонда 2,3-2,7 мил-
лион, Тожикистонда 1,3 миллион, Қир-
ғизистонда 918262 нафар, Қозоғистонда 
576000, Россияда 289862 нафар, Турк-
манистонда 250000, Туркия, Покистон, 
АҚШда 70-80 минг нафардан кўп ўзбек-
лар истиқомат қилиши қайд этилган. 

Афсуски, бу маълумотлар аниқ ва  тў-
лиқ эмас.  Юртимизга ташриф буюрган 
Афғонистон ҳукумати вакилларининг 
маълумотига кўра, у ерда 9 миллионга 
яқин ўзбек истиқомат қилар экан. Қўш-
ни қардош республикаларда яшаётган 
ўзбекларнинг сони ҳам сайтдаги маъ-
лумотлардан ортиқроқ. Мазкур маълу-
мот шуни тасдиқлайдики, биз давлат 
тилининг замонавий ахборот техноло-
гиялари ва коммуникацияларга фаол 
интеграциялашуви соҳасида старт ҳо-
латдамиз. Интернет сайтларидаги маъ-
лумотлар билан ишлаш, уларни янгилаб 
бориш малакасига эга эмасмиз. Ҳолбу-
ки, ижтимоий тармоқлардаги ҳар бир 
маълумот ким ҳақида гапирилаётган 
бўлса, у ҳақда тасаввур ҳосил қилади. 
Қолаверса, бу каби маълумотларни Ин-
тернет сайтларига жойлаш, қайта иш-
лаб бориш мутахассисдан давлат тили 
тўғрисида етарлича билимга эга бўлиш, 
ўзининг она тилидан ғурурланиш, замо-
навий ахборот технологиялари билан 
ишлашда юксак малакага эга бўлишни 
талаб қилади. 

Иккинчи бир жойда — https//
uz.m.wikipedia.org˃wiki˃uzbeki сайтида 

Тилимиз нуфузи ва 
мавқеини мустаҳкамлаш 

йўлида
Абдулҳай СОБИРОВ, 
Тошкент давлат ўзбек тили ва 
адабиёти университети профессори, 
филология фанлари доктори

Глобаллашув жараёнлари 
шиддат билан инсоният 
ҳаётига кириб бораётган 
ҳозирги паллада ҳар бир 
миллат учун ўз тилини асраб-
авайлаш, ундан кенг кўламда 
фойдаланиш масаласи кундан-
кунга ҳаётий заруриятга 
айланиб бормоқда. 

£УЁШ ФАРЗАНДИ

Қарши шаҳридаги мебелсозлик 
корхонаси раҳбари Саломат 
Комилова ўз ишининг устаси. У 
“Ташаббус” республика кўрик-
танловида “Энг саховатпеша ва 
энг интизомли солиқ тўловчи 
тадбиркор” номинацияси, 2019 
йилда “Йилнинг тадбиркор 
аёли” номинацияси ғолиби. 
“Шуҳрат” медали соҳиби, 2021 
йилда эса, “Мўътабар аёл” кўкрак 
нишони билан тақдирланган. 
Халқ депутатлари Қашқадарё 
вилоят кенгаши депутати. 
Қарши шаҳридаги 18-имконияти 
чекланган болалар махсус 
мактаб-интернатини оталиққа 
олган.

дунёда ўзбекларнинг сони 50 миллион-
дан ортиқ эканлиги кўрсатиб ўтилган ва 
нуфуз жиҳатидан 32-ўринда туриши бел-
гиланган. Бу маълумотга қўшилса бўла-
ди, лекин уни илмий-амалий жиҳатдан 
исботлашимиз зарур. Юқорида таъкид-
ланган ҳужжатнинг моҳиятида ҳам айнан 
мана шу нарса ётибди. Бундай нуфузга 
эга бўлган халқ асрлар синовидан ўтган, 
тили, маданияти, санъати бошқаларга 
ибрат бўла олади. Бугун Ўзбекистон-
да олиб борилаётган тил сиёсати буни 
амалда кўрсатмоқда. Дунё Ўзбекистон 
ва ўзбеклар томон интилишни бошлади.  

Демак, давлат тилининг нуфузи ва 
мавқеини кўтариш ҳар жиҳатдан унинг 
замонавий коммуникация ва ахборот-
лар тизимидаги ўрнини юксалтиришга 
бориб тақалади. Интернет сайтларига 
давлат тилида қанча кўп ресурс жой-
ланса, маълумотларнинг ҳаққонийли-
ги ҳамда шаффофлиги кафолатланса 
ва ундан фойдаланувчиларнинг сони 
кўпайса, бу тил сиёсатида олдинга 
силжиш ва кутилган натижага эришиш 
 бўлади. 

Шу тилда сўзлашувчи аҳоли ўртаси-
да ўз тилига нисбатан эътиборсизлик-
нинг кучайиши, лоқайдлик туйғулари-
нинг шаклланиши тилнинг таназзулга 
юз тутишидаги энг катта хавф санала-
ди. Шундай кайфият ҳукмрон бўлган ҳу-
дудда амалда бўлган миллий тилнинг 
ҳаракатланиш қамрови тораяди, тил 
қонуниятлари бузилади, сўзларни қўл-
лашда бошбошдоқликлар юзага келади. 
Афсуски, бугун ўзбек тилидан фойдала-
нишда ана шундай салбий ҳолатларни 
кўришимиз мумкин. Жумладан, ташки-
лот ва корхона номларида, пешлавҳа-
ларда, шиорлардаги ёзувларда юқо-
ридаги каби лоқайдлик, беписандлик 
ҳолатларига дуч келамиз. Масалан, 
меҳмонхона, тиббиёт муассасалари, 
савдо корхоналарига қўйилган айрим 
номларга эътибор бериб кўрайлик. Ал-
батта, улар қаторида миллий қадрият-
ларимиз, жойнинг географик жойлашу-
ви, аҳолининг фикри инобатга олиниб 
қўйилган номлар ҳам учрайди:   Labzak, 
Bek, Samir, Dunyo, Soy, Afsona, Atlas, 
Orom, Orzu, Xadra, Sayyoh, Saltanat, 
Oqshom, Sarbon ва шу каби. Лекин,  қў-
йилган номларнинг 90 фоизи инглиз, 
рус ёки аралаш тилларда бўлиб, давлат 
тили талабларига мутлақо жавоб бер-
майди. 

Мавҳум тушунчаларни ифодаловчи 
сўзлар қўшилмаси кўринишидаги ном-
лар: ZILОL BAXT (меҳмонхона номи), 
Davron Nur, Xizr savdo (дўкон  номла-
ри), Safo Tibbiyot (касалхона номи) ва 
ҳоказо. 

Инглизча+ўзбекча ёки аксинча сўз-
лар ёрдамида ясалган номлар: Grand 
uzbegim, THE ROYAL MEZBON, MEROS 
BOUTIQUE HOTEL, RAKAT PLAZA — 
бундай номлар таркибида келаётган 
инглизча сўзлар ҳали ўзбек тилига ба-
тамом ўзлашгани йўқ, балки ҳеч қачон 
ўзлашмас ҳам. Улар ёрдамида сўз қў-
шилмасидан иборат ном ясаш ўта сунъ-
ийликка, она тилимиздаги сўзларни сий-
қалаштиришга олиб келади, холос. 

Вақтида эътибор бериб, олдини ол-
масак, юқоридаги каби сунъий номлар 
чирмовуқдек тилимизга тирмашиб, яқин 
йиллар ичида уни ҳар томондан ўраб 
олиши мумкин. 

Дунёдаги қадим ва бой тиллардан 
бири бўлган  ўзбек тилининг ички ва 
ташқи имкониятлари жуда кенг. Ун-
дан ўринли фойдаланиш, тилнинг 
софлиги, табиийлиги учун курашиш 
шарафли ва айни чоғда муқаддас 
бурчимиздир. 


